
• IZ RADA NAŠIH DRUŠTAVA – ЗОЗ РОБОТИ НAШИХ ДРУЖТВОХ

Под час лєта у наших
медийох досц ше бе-
шедує о туристичней

сезони на морю. Ми у тих
континенталних крайох то
вшелїяк патриме и провад-
зиме, алє зме ридко часц
того шицкого. Кед идземе
на морйо туристично, вец
зме туристи и нє роздумуєме
як то буц часц туристичного
понукнуца, о чим нашо сона-
роднїки на морю през цали
рок роздумую. Нагоду на-
ступиц пред туристами зоз
рижних жемох швета того
року мали члени КУД “Осиф
Костелник” зоз Вуковару. На-
ступали у Макарскей дзе их
после туристи дословно
“розцаговали” по цалей риви
жадаюци ше праве зоз нїма
сликовац за памятку. У тих
хвилькох ше чувствовали як
гвизди вечару, алє рушме од
початку.
Зоз поштредованьом Вуко-
варчаня пана Звонимира Ша-
фарика, хтори уж роками
жиє у Макарскей, од Городу
Макарскей т.є. оддзелєня за
дружтвени дїялносци до ву-
коварского дружтва сцигла
поволанка же би ше насту-
пело на їх першим “Рибар-
ским вечару”, а у рамикох
забавней програми Макар-
ского културного лєта 2014.
Без огляду на далєку и драгу
драгу одлучене прилапиц по-
нуктнуце, цо ше указало як
барз добри поцаг. 
На драгу зоз Вуковару ру-
шели 09. юлия у вечарших

годзинох и путовали през
ноц. Драга була добра та на
циль щешлїво сцигли 10. юлия
коло 10 годзин дополадня.
Були змесцени у Спортским
центру нєдалєко од центру,
местох дзе наступали и моря.
Истого вечара мали и перши
наступ, та ше сцигли и одпо-
чинуц и порихтац же би на-
ступ бул як треба. З тей на-
годи дзивоцка танєчна ґрупа,
а у составе: Елена Колчицки,
Мария Русин, Оливера Югас,
Вероника Мудри, Леона Бур-
чак, Теодора Сич, Лора До-

роґхази, Мина Димич и
Тат’яна Алерич одтанцовали
штири танци: “Сокальски”,
“Закарпатску полку”, “Чийо
же то волки” и “Увиванєц”.
Помедзи танци наступели и
три шпивачки: Мария Русин,
Дина Бурчак и Ана Бучко
зоз шлїдуюцима шпиванками:
“А я така чарна”, “Под стреху
ше гнїздзи ластовка”, “По-
слала ме швекра”, “Прекви-
тай, преквитай“ и “Волєни
Вуковар”. З тей нагоди по
перши раз наступел и но-
вооформени оркестер у сос-
таве: Звонимир и Витомир
Гарди, Матей Бурчак и Ре-
нато Миклош. Водитель дра-
ги и одвичательна особа бул
предсидатель дружтва Владо
Русин.
Пияток вечар були нєплано-
вано шлєбодни. Требало ше
наступиц на єдней велькей
туристичней ладї, алє понеже
вона препозно сцигла, насту-
пу нє було.
Всоботу, 12. юлия наступели
на Площи Тина Уєвича попри
Городского хору Макарскей,

а зоз кус вименєну програму
од штвартку.
Окремну увагу прицагли гос-
цом зоз Словацкей, Ческей,
Польскей и України хтори
ше тих дньох нашли у тим
туристичним месце. 
Треба вшелїяк визначиц и
тото же их у городских про-
сторийох прияли заменїк го-
родоначалнїка Макарскей
Мирослав Дружианич и про-
чалнїк Оддзелєня за друж-
твени дїялносци Дражен Куз-
манич, зоз хторима ше упоз-
нали и побешедовали. У тей
розгварки дотхнути теми о
городу Вуковару, як и рижни
теми о нашей националней
меншини и културним друж-
тве. Розгварка прешла у при-
ємней атомосфери и на за-
довольство шицких присут-
них. 
По врацаню до Вуковару ос-
тали прекрасни упечатки, бо
шицко од змесценя, кости-
раня, наступох и шлєбодного
часу було у найлєпшим шоре. 

Любица Гаргай

ВукоВарчанє у Макарскей

Заєднїцка фотоґрафия членох КУД «Осиф Костелник» зоз Вуковару у Макарскей

«Закарпатска полка» на риви пред числену публику

ODRŽAN SASTANAK 
PREDSTAVNIKA SAVJETA ZA 
NACIONALNE MANJINE I 

RAVNATELJSTVA HRVATSKE 
RADIOTELEVIZIJE

U skladu s Odlukom donesenoj na 58.
sjednici Savjeta za nacionalne manjine o
potrebi žurnog sastanka na temu neza-
dovoljavajućeg stupnja ostvarivanja prava
manjina na pristup javnim medijima, pred-
stavnici Savjeta za nacionalne manjine
susreli su se 9. srpnja 2014. s ravnateljs-
tvom Hrvatske radiotelevizije.
Na sastanku u prostorijama HRT-a ispred

Savjeta nazočili su predsjednik Aleksandar
Tolnauer te članovi Savjeta , predsjednik
Kluba zastupnika nacionalnih manjina
Nedžad Hodžić i saborski zastupnik
srpske nacionalne manjine Mile Horvat,
a ispred HRT-a glavni ravnatelj Goran
Radman, glavna urednica HTV-a 1 Gordana
Mrđen, v.d. ravnateljice programa Marija
Nemčić, v.d. rukovoditelja Informativnog
medijskog servisa Tomislav Špoljar, ob-
našatelj dužnosti urednika Informativnog
programa Hrvatskog radija Mario Harapin
i urednica magazina Prizma Danijela
Draštata.
Na sastanku je dogovorena neposredna

suradnja Savjeta s HRT-om u izradi pro-
gramske sheme za narednu godinu u
dijelu programa namijenjenog informiranju
pripadnika nacionalnih manjina, kako u
pogledu njegova udjela u cjelokupnom
programu tako i u pogledu edukacije no-
vinarskog kadra koji se bavi manjinskim
pitanjima i emitiranjem programa na je-
zicima manjina.
Vezano za međusobno informiranje, da-
vanje mišljenja i prijedloga o programima
namijenjenih nacionalnim manjinama do-
govoreno je održavanje sastanka pred-
stavnika Savjeta s Programskim vijećem
HRT-a.

PREDSJEDNIK SAVJETA NA
MEĐUNARODNOM SKUPU O 
NACIONALNIM MANJINAMA

U Banja Luci je 17. srpnja u organizaciji
njemačke zaklade "Friedrich Ebert
Stiftung" održan međunarodni skup „Na-
cionalne manjine i demokratski procesi„.
Na skupu čija je jedna od osnovnih
poruka bila da zemlje u regiji uglavnom
imaju dobre zakone o pravima nacionalnih
manjina , ali i puno problema u njihovoj
provedbi govorio je i predsjednik Savjeta
za nacionalne manjine RH Aleksandar
Tolnauer.

On je podsjetio da je kroz ispunjavanje
poglavlja 23 predpristupnih pregovora s
EU, Hrvatska svoje zakonodavstvo uskladi-
la s evropskim standardima o zaštiti
prava nacionalnih manjina, ali i istakao
da taj proces u implementaciji ide sporo
te da se problemi u ostvarivanju prava
isti s kojim smo se suočavali i prije nego
je Hrvatska postala članica Evropske uni-
je.

I kod većinskog naroda i kod pripadnika
manjina postoji strah od promjena i zato
država mora imati želju za ključnim prom-
jenama u društvu kako bi se one i real-
izirale, smatra Tolnauer.
Tolnauer se vrlo kritički osvrnuo i na
probleme primjene prava na dvopismenost
u Vukovaru ocijenivši da se radi o pokuša-
ju da se srpskoj nacionalnoj manjini
uskrati ustavno pravo na službenu upotre-
bu ćirilice što je nedopustivo.
Na skupu su također govorili i sveučilišni
profesori Vlatko Cvrtila iz Zagreba i Dra-
gan Vukelić iz PR Budimpešte.

OTVORENI 
"LIPOVLJANSKI SUSRETI 2014"

04. Srpanj 2014.Predsjednik Savjeta za
nacionalne manjine RH Aleksandar Tol-
nauer u svojstvu izaslanika predsjednika
Republike Ive Josipovića u subotu je ,
23. kolovoza svečano otvorio ‘Lipovljanske

susrete 2014.’. U svom obraćanju Alek-
sandar Tolnauer je istakao kako je pred-
sjednik Republike Hrvatske i do sada
podržavao ovu manifestaciju te da će je
nastaviti podržavati i dalje. Susreti su
otpočeli svečanim mimohodom kroz cen-
tar Lipovljana, a nastavljeni su nizom
kulturnih manifestacija uključujući i
Okrugli stol o položaju nacionalnih man-
jina u RH. Predsjednik Savjeta za na-
cionalne manjine na Okruglom stolu gov-
orio je o izazovima daljnjeg razvoja
zaštite manjinskih prava u kontekstu ulas-
ka Hrvatske u Europsku uniju. Ovogodišnji
‘Susreti’, peti su po redu, kao obnovljena
manifestacija nacionalnih manjina RH, a
25. po redu, od vremena njihovog prvog
održavanja. Predsjednik RH Ivo Josipović
visoki je pokrovitelj ove manifestacije.

Priredila Vera Pavlovoć

(izvor- internetske stranice 
Savjeta za nacionalne manjine RH)

Aktivnosti sAvjetA zA nAcionAlne mAnjine RH

МИкЛоШеВЦИ – ВаЛаЛ осТаВа БеЗ МЛаДосЦИ

Обща ґлобализация,
дружтвено политични
и економски рушаня

нє лєм у Републики Горват-
скей алє и у державох у ок-
руженю остатнї два три де-
цениї допомогли же би ше
живот и робота у менших
штредкох, а насампредз у
валалох, менял и присподо-
бйовал европскому и новос-
твореному домашньому ка-
питалу. Тот исти капитал зоз
тенденцию пороснуца нєми-
лосердно грожи и нє идзе
на хасен польопривредним
и статкарским продуковате-
льом по валалох. Кельо и у
якей мири ше Миклошевчанє
присподобели сучасней, лєп-
ше поведзене западней тех-
нолоґиї роботи и живота?
Чи єст особи, дзеки и мож-
лївосци робиц и продуковац,
а окреме конкуровац у тей
нєровноправней борби зоз
вельким капиталом? Як ше
знашли и знаходза нашо Рус-
наци у Миклошевцох? Дац
одвит на тоти питаня нє чеж-
ко.
За остатнї 60 роки число
жительства у Миклошевцох
зменшане за скоро три раз,
односно од 236 ґаздовствох,
кельо их було дзеведзешатих
рокох зменшане на 136. Тото
остатнє число могло би на
даяки способ улївац взагаль-
ни оптимизем кед би шицки
члени тих ґаздовствох були
роботно способни. Медзи-
тим стан таки же ше ста-

росна структура жительства
у Миклошевцох помалючки
приблїжує 60 роком и нєшка
маме лєм 16 ґаздовства хтори
обрабяю вельки поверхнос-
ци, скоро цали хотар. Попри
того у каждим обисцу виму-
ровани, за гевтот час сучасни
кармики и хлїви у хторих ше
ховало на стотки крави до-
йки и продуковало млєко,
на тисячи швинї и буячки.
Нєшка тоти здания цалком
празни. На приклад, за ос-
татнї блїзко 20 роки орґа-
низовано нє откупена анї
єдна викармена швиня лєбо
буячок. 

Глєдац би виход алє дзе
и як?

Патраци на обставини яки
нєшка у Миклошевцох и око-
лїску, на хтори би ше ресур-
си могло раховац у будуч-
носци, видзи ше ми же нєт
подлоги за даяки оптимизем.
У Вуковаре нєт векши по-
дприємства дзе би млади
могли найсц роботу, а спрам
податкох Заводу за обезпе-
чованє роботи на подручу
Вуковарско–сримскей жупа-
ниї кажди штварти роботно
способни нє заняти. У вязи
того уж ше роками бешедує
о вельких инвестицийох, на-
сампредз у Вуковаре. Роки
преходза у писаню проєктох
и на обецункох. Без роботи
ше нє може и млади одлучую
хлєбик заробиц у других

штредкох. Дзепоєдни до Нє-
мецкей пошли скорей, а ос-
татнїх мешацох аж петнаце-
церо. Млади хтори требали
буц роботна моц валала и
ношителє рижних активнос-
цох зохабели свой родими
край, пошли, а зоз собу од-
ведли и свойо потомки, нєш-
кайших школярох.

Цо ше случує зоз демоґраф-
ску слику у Миклошевцох
подобне и у других местох
Сриму и Славониї. Польоп-
ривредна и статкарска про-
дукция на тей плодней срим-
скей жеми спадла на най-
нїзши конари. Праве пре еко-
номски стан млади глєдаю
лєпшу будучносц. Одходза,
а валал остава празни и ху-
добни. жалошнє випатраю
скоро 100 празни обисца,

коло 50 обисца зоз єдну
лєбо двома особами у глїбо-
кей старосци. Можеме лєм
предпоставиц як будзе ви-
патрац тот наш валал за дая-
ки 20 роки. Чи будзе як и
скорей 165 кед ше Руснаци
почали присельовац на тото
подруче? Теди у валалє еви-
дентовани 32 ґаздовства. 
З оглядом же за подруче Ву-
коварско–сримскей жупаниї
у доглядним чаше нє придзе
до векших материялних ук-
ладаньох, до будованя даяких
фабрикох, млади у тих хвиль-
кох нє видза и нє можу об-
чековац лєпше ютре. Век-
шина з нїх були вредни па-
расти лєбо роботнїки у фаб-
рики. Думаня сом же би дер-
жава требала шицким тим
цо сцу робиц, привредзовац
и продуковац на своїх польох
и у хлївох, оможлївиц и дац
максималну потримовку.
Сримско–славонска ровнїна
и єй жителє можу випроду-
ковац квалитетнєйши про-
дукти од тих цо ше увожи
зоз иножемства, лєм треба
обезпечиц сиґурни пласман
и одредзиц економски оп-
равдани одкупни цени. Чом
же ше за туристох през се-
зону, хтора тирва и до осем
мешаци, комлетну поживу нє
одкупює од домашнїх про-
дуковательох? 

желько Лїкар

Будинок новей школи Дружтвени дом

За остатнї 60 роки число
жительства у Миклошев-
цох зменшане за скоро
три раз. Пре мале число
(11) школярох нє зна ше
яка судьба Подручней
школи, а кед нєт школя-
рох, вец нєт анї младежи
хтора би була ношитель
рижних активносцох.
Фодбалски клуб нє иснує
уж скоро 10 роки, а єдина
шветла точка у валалє
то робота КУД „Яким
ґовля” и Здруженє же-
нох.

Под час тирваня нєд-
зельовей програми
„Поздрав ровнїни”

Здруженє женох Миклошев-
ци виложело свойо рижни
ручни роботи: вишивани пар-
тки и хусточочки, геклани
пацерки, фартущки, вазноч-
ки, прикраски, слики у тех-
нїки „енкаустика” и инше.
Зацикавени нащивителє час-
то ше затримовали у роз-
патраню, дзепоєдни себе
дацо купели або ше заслад-
зели зоз колачами котри
жени напекли и понукали на
коштованє.
Тоти предмети жени вира-
бяли през лєто на креатив-
них роботньох, а як гварела

предсидателька Штефица
Войнович жадали приказац
же у валалє иснує зложне
Здруженє котре дзечнє по-
мага у рижних нагодох. Од-
волали ше кед требало ушо-
риц церковну порту и ну-
кашньосц церкви, пораєли
простор у центру валала
пред и после манифестациї,
тиж так зоз членами КУД а
„Яким ґовля” послуговали у
сали госцох под час вечери
и полудзенка, та так вельо
помогли у цалосней орґани-
зациї културней манифеста-
циї „Миклошевци 2014 ”.

Ксения Лїкар

ВИсТаВа ручнИХ роБоТоХ

Миклошевски жени при штанду

Остатнї даскельо роки лєтну
бину на миклошевскей мани-
фестациї прикрашує малюнок

Бранкици Батакович на хторим прика-
зана руска фамелия як ше на кочу
враца до валалу коло поля розквитну-
того слунєчнїку, а з далєка видно турню
грекокатолїцкей церкви. Тот малюнок
забера главну часц сцени, док ше платна
з боку вше иншак пошорело.
За тогорочну сценоґрафию Орґаниза-
цийни одбор задлужел учительку Лесю
Мудри котрей помагала Нада Батако-
вич. Нащивителє мали нагоду опатриц
часц стародавного руского обисца змес-
ценого такой попри ґарадичох. На
орольканим муре вишели мальовани
танєри и образ. Опрез лади були по-
пресцерани керпари, а на лади стали
лампаш и глїняна кантичка зоз квецом
у котрей ше скорей тримало млєко.
При кудзелї шедзела бабка андї у при-
родней велькосци пооблєкана до на-
родного облєчива. До колїски змесцени
вишити заглавчки на котрих була бабка
дзивчеца, тиж у народним облєчиве.
Велї дзеци розпатрали „музей” на от-
вореним просторе, под слунковима за-
рями, а док тирвали вечарши програми
лампаш бул запалєни и шицко було

ошвицене зоз неонским шветлом. Сце-
ноґрафию надополнєли єшеньски пло-
ди: було кукуричанки, слунечнїку, при-
краски виробени зоз слами, украсни
бундавки, овоц, желєнява, квеце у че-

репчкох у рижних фарбох, цо охабело
окремни упечаток на патрачох.

Ксения Лїкар

БИна БуЛа краШнє уШорена

Часц рускей хижи

Уж вецей як 40 роки от-
римую ше «Лєтни шко-
ли» виучованя руского

(русинского) язика, култури
и традициї у Горватскей. Ор-
ґанизатор, през шицки тоти
роки бул, а и тераз є, Союз
Русинох и Українцох Горват-
скей, однєдавна Созю Руси-
нох РГ. Дакеди ше их наво-
ловало «семинари», облапяли
Руснацох и Українцох, а од
того року лєм Руснацох, по-
неже Українци уж вецей
роки отримую свойо окремни
школи.
Знали тоти Лєтни школи по-
зберац Руснацох и Українцох
з цалей бувшей Югославиї,
вивитрели велї длугорочни
приятельства, алє и културни
сотруднїцтва кед «мали се-
минарци» одросли и постали
припознати фаховци, пред-
сидателє културних друж-
твох, учителє...
Од самостойносци Горват-
скей утвердзело ше мено
«Лєтна школа», а финансо-
ванє превжало Министер-
ство просвити и школства
РГ, котре каждого року роз-
писує конкурс за таку форму
виучованя мацеринского язи-
ка националних меншинох.
Преважно то нагода за гевти
дзеци котри у своїх местох
нє маю виучованє мацерин-
ского язика у порядней на-
стави, же би през тидзень
днї звладали основи язика
алє и култури и традициї.
Лєтна школа Русинох РГ,
през роки меняла места от-
римованя, глєдаюци найви-
годнєйши условия за вельке
число дзецох котри маю пре-
бувац по тидзень днї у двох
ґрупох на истим месце. Най-
вигоднєйше ше праве указа-
ло место дзе були и того
року. То одпочивалїще «Мер-
кур» у Ораховици. Комплекс
ма 250 посцелї, а кажда хижа
ма власну купальню и тоалет.
Исную вецей конференцийни
сали котри ше по потреби
можу преградзовац и постац
практични учальнї, алє тиж
так и вельки сали за хорске

шпиванє лєбо фолклор, а
єст и велька сала за єдзенє. 
Комплекс у власносци Чер-
веного крижу з Осиєку, а
направени є без архитектон-
ских бариєрох, та є приспо-
добени и за инвалидни осо-
би. Находзи ше на схилох
Папуку, а витри котри маю
природне струянє през лєси
котри окружую одпочивалї-
ще, творя природну воздуш-
ну баню котра у прешлосци
часто хаснована за дзеци з
почежкосцами у диханю.
Тераз то модерни едкуца-
ийни центер дзе велї основ-
ношколци у рамикох поряд-
ного школованя приходза до
школи у природи, як и орґа-
низациї котри едукую своїх
занятих, здруженя котри от-
римую совитованя...
Окрем прекрасного попат-
рунку на Папук и Крндию,
хортикултура у самим ком-
плексу ушорена з окремну
повагу. Дражки котри водза
през комплекс окружени з
велькима травнима повер-
хносцами котри маю острова
квеца, еґзотични древка лєбо
специфично поскладани рош-
лїни котри у цалосци даваю
слику добре отримованого
и зоз смаком пошореного
околїска.
У рамикох одпочивалїща на-
ходзи ше и базен з цеплу
воду димензийох 17×8 мете-
ри, а глїбоки 1,1-1,35 метери.
Базен будовани по заходно -
европских стандардох, а по-
при кабинох за преблєканє,
ґардеробних орманох, ма и
гидро-масажу, сауну и место
за слункованє. 
Учашнїкох Лєтней школи на
базену анимирую активисти
Червеного крижу през рижни
бависка у води.
Тогорочна Лєтна школа Ру-
синох котра тирвала од 9.
по 23. юлий, позберала коло
150 школярох од 2. по 8. кла-
су. Директор Лєтней школи
бул Звонко Костелник, тай-
омнїк Союзу Русинох РГ и
аниматор култури, а маце-
рински язик школяром пре-

подавали Мануела Дудаш,
Леся Мудри и Вера Павло-
вич, док у другей ґрупи место
Мауели Дудаш, мацерински
язик преподавала Лела Дїт-
ко. У обидвох ґрупох за му-
зичну културу була задлуже-
на Агнета Тимко, а за фол-
клор Звонко Костелник. Ани-
маторе Червеного крижа у
шлєбодним чаше анимиро-
вали дзеци з рижнороднима
бависками, як на сухим так
и на базену, а попри горе
наведзеного, дзеци мали на-
году упознац историю, кул-
туру и традицию Руснацох
през призму преподаваньох
присподобених за таку файту
тирваня едукациї, як и око-
лїско Ораховици и сам город
Ораховицу.
Дзеци на Лєтну школу при-
ходза з местох дзе жию Рус-
наци, як цо то Петровци,
Миклошевци и Вуковар, алє
и Стари Янковци, Сримски
Лази, Осиєк, Райово Село,
Заґреб, а того року по перши
раз пришло и коло 30-цецеро
дзеци з Пишкуревцох. Там
дакеди жила велька руска
заєднїца дзе у остатнї час,
часточно пре асимилацию, а
часточно пре нїзки наталитет
и мишани малженства, жиє
барз мале число особох кот-
ри ше вияшнюю як Руснаци. 
Окремна значносц таких Лєт-
них школох за будуци розвой

националней свидомосци.
Предлуженє дїйствованя у
своїх штредкох на унапря-
меню язика, култури и тра-
дициї през можлїви файти
орґанизованя пестованя на-
ционалного идентитету, а по
участвованю на Лєтних шко-
лох, ма вельо вецей можлї-
восци зажиц як кед би така
файта едукациї нє исновала.
Думаня дзепоєдних препо-
давачох з Лєтней школи же
би ше и през рок, з часу на
час орґанизовали гоч даяки
викенд семинари на котрих
би ше повторйовало научене,
же би ше нє забуло по идуцу
Лєтну школу. Як нам гуто-
рела Мануела Дудаш, котра
того року перши раз препо-
давала на Лєтней школи, –
абецеда ше у школи учи пол
рока, та нєреално обчековац
же ше ту азбука, котру дзеци
котри пришли перши раз и
нїґда ю у живоце нє видзели,
у подполносци звлада за се-
дем днї. Но намаганя оста-
ваю.
Пре шицко горе написане,
значне же би ше до Лєтней
школи уключели и дзеци з
других местох з Горватскей
котри маю руски коренї лєбо
жадаю научиц руски язик и
прешириц го у своїх штред-
кох.

Агнетка Балатинац

ДакеДИШнЇ сеМИнарИ нєШка ЛєТна ШкоЛа
– ВИТИрВаЛосЦ ПреЗ ВеЦей Як 40 рокИ

Обєкт дзе ше отримовала Лєтна школа

Тогорочна Лєтна школа
у орґанизациї Союзу
Русинох РГ отримана

од 9. по 23. юлий у Орахо-
вици. Як и по терашнї роки,
за пририхтованє Лєтнй шко-
ли було потребно окончиц
пририхтуюци роботи: глєдац
финансийни средства од Ми-
нистерства просвити РГ хто-
ри ше можу достац лєм кед
образовни и педаґоґийни
програми достаню сугласносц
од комисиї хтора одлучує о
каждей просвитней куни, кед
анкетовани родичи и шко-
ляре хтори маю принєсц до-
каз зоз школи до хторей
ходза того школского року
и кед обезпечени фахови
викладаче.

Пририхтованє Лєтней школи
2014. року одпочало ище
прешлей єшенї кед ше зишол
Одбор за просвиту при Сою-
зу Русинох РГ и порадзел
ше о обсягу образовней про-
грами за нашо Лєтни школи,
о обласцох котри потребне
преучиц и перши боки буду-
цей скрипти уж теди видвоє-
ни за три образовни уровнї
(початкови, штреднї и на-
предни). Цеком яри комисия
ше сходзела ище на два за-
води же би до початку самей
Лєтней школи шицки при-
рихтуюци роботи були ус-
пишно закончени. Окрем па-
перового материялу, школя-
ре и учителє на тогорочней
Лєтней школи по перши раз
мали можлївосц хасновац и
сучасни образовни средства
(лаптоп, проєктор и вельке
платно) цо им оможлївело
збогацованє свойого ученя.
У першей, основношколскей
ґрупи школярох на Лєтней
школи, хтора отримана од
9. по 16. Юлий, було коло 90
дзеци зоз вецей местох РГ.
Учителє хтори робели зоз
школярами були нєсподзи-
вани з вельким числом (понад
30 дзеци) школярох хтори
по перши раз приходза на
Лєтну школу и нє служа ше
з руским язиком у бешеди и

писму. Розумлїве же за нїх
були порихтани материяли
за початкове виучованє рус-
кого язика. Друге приємне
нєсподзиванє було то же
пришло вельке число дзецох
младшого возросту (велї з
нїх закончели лєм другу кла-
су основней школи, а нєрид-
ки були и гевти хтори лєм
цо закончели першу класу!)
По роздумованю предсида-
тельки нашого Союзу, Дуб-
равки Рашлянин, праве тот
дзецински возрост наша бу-
дучносц и кед ше вецей як
половка з нїх враци назад
же би предлужела учиц рус-
ки язик посцигли зме циль
очуваня нашого язика и иден-
титету. Школяре, праве тоти
наймладши (векшином зоз
Пишкуревцох и з єдней час-
ци зоз Старих Янковцох) до-
бре ше уколпели до наших
програмох и перз тот тид-
зень здобули перши знаня о
руским язику, култури и ис-
ториї. На одходзе, по закон-
ченей святочней програми,
на питанє хто ше з нїх жада
врациц и нарок до нашей
Лєтней школи велї ручки
були дзвигнути. Єдну файту
еваулациї и потвердзеня же
дзецом було крашнє достали
зме познєйше и од Златка
Мезея зоз Пишкуревцох,
предсидателя їх КУД «Зора»,

по чиїх словох дзеци дома
найкрасше бешедовали о
своїх искуствох на Лєтней
школи у Ораховици.
Настава за старши, штред-
ньошколски возрост у Ора-
ховици одвивала ше од 17.
по 23. юлий, а у старшей
ґрупи було коло 45 школя-
рох, медзи хторима було мен-
ше число таких хтори перши
раз приходза на Лєтну школу
руского язика. Обачлїве, мед-
зитим, же млади хтори дома
або у месце пребуваня нє
маю нагоду часто хасновац
руски язик вельо чежше
звладую задани програми, та
напредна ґрупа звичайно нє
така числена у поровнаню
зоз початкову и штредню.
Медзи младима лєм даскелї
були перши раз того року
на Лєтней школи руского
язика.

Попри порядних наставних
планох виучованя язика, кул-
тури, етнолоґиї и историї,
школяре по уж випробова-
ним и утвердзеним моделу
мали нагоду учиц руски тан-
ци, учиц шпиванє у хору, алє
ше и занїмац зоз спортом
як цо плїванє и друге. Во-
лонтере Червеного крижу
зоз Осиєку, у чиїм власнїцтве
едукацийни центер Меркур
у хторим ше одвивала школа,

дзечнє помогли учительом
отримуюци прикладни пре-
подаваня, а тиж так и у ор-
ґанизовню забавних вечарох,
цо за младши дзеци окремно
значне. Медзи другима за-
бавнима активносцами дзеци
ше змагали у плїваню, мали
вибор мис и мистера Мер-
куру, змагали ше у шпиваню
и друге, а тиж так у воспит-
ним змислу провадзени и
оценьовани шор у їх хижох
и додзелєна им символична
награда за найушореншу
хижу. И єдни и други шко-
ляре мали можлївосц пойсц
на вилєт на Ораховицке озе-
ро, обисц церкву у месце и
розпатрац други знаменїтос-
ци того малого варощику
под Папуком.

У тогорочней Лєтней шокли
школяре мали нагоду през-
нац ше за два значни рочнїци
зоз култури и литератури
Руснацох. Младша група
мала нагоду детальнєйше
упознац писательски скарб
дзецинскей писательки и по-
етеси Ирини Гарди Коваче-
вич и вєдно зоз своєма учи-
тельками порихтац удатни
литературни вечар. Штред-
ньошколски возрост ище раз
ше упознал зоз Идилским
венцом «З мойого валал»
Гавриїла Костельнїка и то з
нагоди визначованя 110 -
рочнїци од виходу з друку
тей значней рускей поетскей
кнїжки хтора друкована ско-
рей стандардизованя самого
руского язика, скорей пра-
вопису и ґраматики. И тому
дїлу бул пошвецени єден лит-
ратурни вечар.
Як заключенє можеме на-
глашиц же треба предлужиц
у витирвалим пририхтованю
Лєтних школох руского язи-
ка, модернизовац наставни
змисти и методи, ослуховац
жаданя и провадзиц швет
дзецох двацецпершого вику,
бо вони ґаранция нашей об-
стойносци и надалєй.

Вера Павлович

роШнє ИнТерес За ВИучоВанє руского ЯЗИка

Часц програми у штредньошколским возросту

– На фестивалу „Лемкивска ват-
ра” у ждинї у Польскей того року
вжали учасц и шпивачки з Мик-
лошевцох

Програма Швета култури у
ждинї тирвала од пиятку 18.
по нєдзелю 21. юлия. После

розбовчованя огня 32. „Лемкивскей
ватри” на бини ше зменьовали ан-
самбли зоз Прешова у Словацкей,
Тернополю, Ужгороду, Києва у Ук-
раїни, Горлицох, Гладишова, Лиґници,
Кракова у Польскей и других местох.
Шпивачки КУД „Яким ґовля” насту-
пали всоботу и внєдзелю зоз блоком
од 3–4 шпиванки. На репертоаре ше
нашли шпиванки: „В калїновим лєше”,
„Под стреху ше гнїздзи ластовка”,
„Послала ме швекра”, „Ей як себе за-
шпивам” и други. Попри шпивачкох
численей публики ше представел и
дует Гелена и Ана Бучко зоз Микло-
шевцох. 
Медзи велїма учашнїками наступели
и аматере Дома култури зоз Руского
Керестура котри ше през два днї
представели зоз штирома танцами и
даскелїма шпиванками у виводзеню
солистох и дуетох. 
Вшелїяк би спомнуц и наступ Софиї
Федини лемкивскей шпивачки зоз

Львова. Єй шпиванки нам велїм були
познати понеже прешлого року була
госц на Фестивалу култури „Червена
ружа” у Руским Керестуре. Вешелє
нє було лєм на бини, алє ше приємна
атмосфера предлужовала и под вель-
ку шатру дзе ше на вецей заводи и
нашо шпивачки уключовали коло ке-
рестурских гудацох. Була то ознова
нагода за упознаванє, як и за змоц-
ньованє познанствох наших людзох
з України, Польскей, Словацкей, Сер-
биї и Горватскей. 
Програма 23. Швета култури у ждинї
була прикрашена и зоз даскелїма дзе-
цинскима фолклорнима ансамблами.
Нашло ше ту вельо младого швета,
та и рок ґрупи мали своїх патрачох.
Числени штанди котри презентовали
рижни ремесла, подобово вистави и
вистави зоз архиву Здруженя Лемкох,
презентациї кнїжкох, а шицко тото
збогацело програму и кажде нашол
дацо за себе. Успишно попреплєтане
стародавне зоз сучасним ознова так
сциха розширяло цеплоту „Лемкив-
скей ватри”. Участвованє шпивачкох
зоз Миклошевцох на 23. фестивалу
„Лемкивска ватра” оможлївел Союз
Русинох РГ, а финансийно КУД „Яким
ґовля”.                         

желько Лїкар

роЗБоВчаЛа Ше „ЛеМкИВска
ВаТра” у ЖДИнЇ ДаЛєко оД

ДоМу а МеДЗИ сВоЇМа

Женска шпивацка ґрупа КУД «Яким Ґовля» зоз Миклошевцох на сцени у Ждинї, 
у Польскей

Союз РуСинох РГ
Рaди Европи 93
32000 Вуковaр 

e mail: sru@vu.t-com.hr

Совит „новей думки”
Рaди Европи 93
32000 Вуковaр

e mail: novadumka@gmail. com

Розписую

к  о  н  к  у  Р  С

Зa прогрaми видaвaтельствa у 2015.
року спрaм критериюмох зa утвердзо-
вaнє финaнсийней потримовки зa про-
грaми нєвлaдових здруженьох и здру-
женьох нaционaлних меншинох

Нa конкурс можу ше явиц шицки по-
лнолїтни ґрaждaнє РГ хтори зaдоволюю
критериюми конкурсу.

Критериюми:
- Дїло зa хторе ше глєдa финaнсийнa

потримовкa муши буц нaписaне нa
руским або на горватским язику (нє
виключує ше aнї двоязични приклaд
руско–горвaтски).

- Дїло би требaло буц вязaне зa животни
прилики Русинох нa нaшим просторе,
aбо ширше – зоз облaсци етнолоґиї,
историї, церковного, културного и
явного животa,  як и зоз кaждодньо-
вого живота нaших людзох

- Дїло може буц нaменєне одроснутим
особом, млaдежи и дзецом

- Дїло може буц нaписaне у шицких
кнїжовних родoх – лирским, епским,
aбо дрaмским, може буц меморaскa,
aвтобиоґрaфскa, aбо биоґрaфскa про-
зa

- Зa Конкурс aвтор муши окрем aвто-
рского дїлa достaвиц свою биоґрaфию,
нaйменєй єдну рецензию нa дїло
хтору нaписaл рецензент знaчни зa
облaсц до хторей спaдa дїло и подaтки
о рецензентови

- Дїло ше посилa у компютерскей фор-
ми нa e mail aдреси Союзу aбо Новей
думки, aбо по пошти нa горню aдресу,
тиж тaк у компютерскей форми

- Конкурс отворени по 31. октобер
2014. року

Редaкция новей думки

КУД “Яким Гарди” зоз
Петровцох представел
ше зоз полгодзинову

програму руских писньох и
танцох после удатней про-
грами котру виведли школя-
ре штреднєй школи на за-
кончуюцим концерту Лєтней
школи Русинох Републики
Горватскей у Доме Черве-
ного крижу "Меркур" у Ора-
ховици Концерт розпочал

зоз “Рускима танцами”, дзив-
чатох пооблєканих до руских
пасових сукньох зоз баршо-
нями на глави. Школяре мали
нагоду видзиц облєчиво Рус-
нацох як воно випатра у тан-
цу и як ше облєка и звичайно
же були обчаровани зоз тан-
цами котри и сами научели
у школи. же би ше преб-
лєкло до другого народного
облєчива, хор петровского

Дружтва одшпивал два писнї
“Мам я очи” и “Штири конї
врани”. 
Ансамбл ше у предлуженю
програми предсавел зоз ру-
синскима пастирскима тан-
цами принєшенима зоз Гор-
нїци дзе нашо дїдове були
пастире, а народне облєчиво
дочаровало тот карпатски
край. Хор знова одшпивал
два писнї и то “За далєким

нєбосклоном“ и “Блукал я
уж велї роки”, а вредни пет-
ровски аматере представели
ше зоз атрактивним танцом
Гопаком. После програми
шици вєдно пошли дому, а
остало задовольство шко-
лярох и орґанизатора, як и
домашнїх Червеного крижу
зоз Осиєку на красней и
удатней програми.

Звонко Костелник проф.

Уорґанизациї  Матки
словацкей Илок и до-
машнього КПД-а “Лю-

довит Штур” зоз Илоку, з
нагоди “47. Илоцкей оберач-
ки грозна”, орґанизовали тра-
дицийну културну манифес-
тацию “35. Илоцке лєто” кот-
рому попкровитель Совит за
национални меншини, а со-
покровителє Уряд Словакох
котри жию за гранїцу, город
Илок и Вуковарско – срим-
ска жупания.  Петровске
КУД “Яким Гарди”  наступело
на словацкей манифестациї
фолклору котра ше отрима-
ла у Илоку 23. и 24. авґуста
2014. у Словацким доме кул-
тури, з початком на 18.00
годзин. 

Смотру фолклорней твор-
чосци нащивели соборски
заступнїк за Чехох и Слова-
кох Владимир Билек, пред-
сидатель Союзу Словакох
Горватскей Мирко Вавре, а
висланїца жупана Вуковар-
ско–сримскей жупаниї Ре-
ната Баножич отворела ма-
нифестацию. Наступели до-
машнї Матка словацка Илок
зоз дзецинску ґрупу и
женску шпивацку ґрупу, Етно
голубица зоз Винковцох, Ма-
тица словацка зоз Милєвцох,
КУД “Яким Гарди” зоз Пет-
ровцох и домашнє СКПД
“Людовит Штур” Илок.

Звонко Костелник проф.

куД ЯкИМ гарДИ ЗоЗ ПеТроВЦоХ 
у ораХоВИЦИ 

ПеТроВчанє на ИЛоЦкИМ ЛєТу у ИЛоку

Петровчанє на бини «35. Илоцкого лєта»

Руски народни танци у виводзеню членох фолклорней секциї
КУД «Яким Гарди» зоз Петровцох у Ораховици 

Хлопска шпивацка ґрупа зоз Петровцох у Ораховици

Лєтни период у приобалней
часци Горватскей окреме
интересантни и интензивни

пре туристични активносци у хто-
рих велї уключени, а цо ше дотика
самого жительства тих крайох
велї поставаю дочасово роботнїки
у туризме и значно надополнюю
свой буджет. То час и рочних од-
почивкох и горучавох, та интензи-
тет активносцох у дружтвох барз
розлични. Калїна у лєтним пери-
одзе мала два шпивацки актив-
носци и єдну активносц пририх-
тованя традицийних єдлох у ра-
микох проєкта словенского друж-
тва Базовица. 
Дванастого юлия того року »Ка-
лїна« участвовала у културней про-
грами на святочней акадмиї Чар-
ногорцох у Риєки, а з нагоди Дня
державносци Чарней Гори, хтора
отримана у Културним доме на
Сушаку. На академиї участвовали
и вокална ґрупа »Монтенеґрини«,
оперна шпивачка Любов Юдченко
Кошмерл у провадзеню клавира и
вокално инструментални состав
«Ексодус» зоз Герцеґ Нового и
шпивак народних писньох Незо
Хаверч зоз Подґорици. Вецей о
тим и ґалерию фотоґрафийох мо-
жеце опатриц под линком:
www.bit.ly/1qsODik
Друга шпивацка активносц була
на Злобинским МИКС у у орґани-

зациї Алена Полича и його етно -
еко здруженя «Яблуко», отрима-
ним 01. авґуста того року у Злоби-
ну. То була велька и озбильна ма-
нифестация, а облапела познати
шпивацки мена чакавштини: Ан-
тонио Криштофич, Дамир Кеджо,
Хелена Брайкович, Ана Хорват,
ґианлука Драґузет, Миряна Бобуш,
Душко Єличич Дуле, Катя Будим-
чич Сабляр, Давор ґурґурич, Карин
Кулянич, Линда ґиздулич, Вален-
тина Бришки, Тони Марковски,
Аледори, Марио Липовшек Бати-
фяка и велї, велї други. Мани-
фестацию провадзели медиї явного
информованя: РиТВ и Нови Лист.
Цо ше дотика других активносцох,
на поволанку словенского дружтва
Базовица, члени дружтва Русинох
и Українцох Калїна зоз Риєки ук-
лючели ше концом юния до про-
єкту Богатство розличносци през
традиционални єдла. Активносц
облапела пририхтованя материя-
лох за обявйованє кухарки тради-
ционалних єдлох националних мен-
шинох у Риєки: прекладанє трох
рецептох, пририхтованє єдла и
його фотоґрафованє, як и деґус-
тация, за хтору було найвецей ин-
тересентох. Традиционални єдла
Закарпат’я пририхтала Наталия
Аґаєнко, найновши член дружтва. 

Славица Дудаш

акТИВносЦИ »каЛЇнИ« 
у ЛєТнИМ ПерИоДЗе

Часц рускей хижи

РУСКА КУХНЯ У РАМИКОХ 
ФИЛМСКОГО ФЕСТИВАЛУ

УВуковаре, 25. авґуста святочно отворени
8. Вуковар филм фестивал, а тирвал по
30. авґуст. То филмски фестивал поду-

найских жемох. Фестивал отворел помоцнїк
министра култури Берислав Шипуш. Того року
приказани 81 филм у 12 катеґорийох. Филми
ше приказовали на седем локацийох у Вуко-
варе, Винковцох и жупанї. Директор фести-
валу Иґор Раконич на святочносци отвераня
наглашел же ше шицок приход од преданих
уходнїцох донира за обнавянє Студия креа-
тивних идейох у ґунї, хтори у тогорочним ви-
лїву цалком знїчтожени. 

Тот фестивал ма барз вальке значенє за шиц-
ких людзох хтори жию у Вуковаре, та так и
Руснацох. Шицки зацикавени можу тих дньох
з поглядом и шерцом дотхнуц велї подїї на
филмским платнє. Медзитим, того року Ту-
ристична заєднїца городу Вуковару за учаш-
нїкох и госцох фестивалу орґанизовала де-
ґустацию єдлох националних меншинох. Ту-
ристична заєднїца контактовала з предсида-
тельку Ради рускей нацоналней меншини го-
роду Вуковару Лелу Дїтко, зоз молбу же би
ше презентовало руски национални єдла. По-
нукнуце прилапене, та Рада у сотруднїцве зоз
КУД “Осиф Костелник“ порихтала шицко по-
требне. Так 27. авґуста у Готелу “Лєв” у
штредку городу, на тканих руских парткох
були виложени рижни руски єдла.
У самей реализациї и пририхтованю єдлох
участвовала креативна секция “Прадки” ву-
коварского културного Дружтва, и то Олена
Поштич, Едина Бурчак, Младенка Русин, На-
талия Барна, Блаженка Тркуля, Любица Гаргай
як и Лела Дїтко и Мелания Пап спред Рускей
ради. На столє ше з тей нагоди нашли: белю-
ши, капущанїки, сирец, ґоргелї, кромплянїки,
череґи, бобальки, кифлочки з маджуном, па-
мпушки, пита з яблуками, вощини... За деко-
рацию ше остарал Звонимир Барна, а принєсол
и палєнку зоз грушкох и рижну овоц. Тиж так
госци могли видзиц и ориґиналне руске облє-
чиво нашого краю, бо ше до руских сукньох
пооблєкали танцошки Дружтва, Мария Русин
и Леона Бурчак.

Любица Гаргай

Встреду, 27.08.2014. кри-
жевски владика Нико-
ла Кекич службово на-

щивел парохию Петровци и
обавел канонску визитацию.
Канонска визитация спрам
церковного права за Восточ-
ни Католїцки Церкви (can.
205, 206, 207) то обовязкова
нащива епархиялного епис-
копа (владики) каждей па-
рохиї у котрей би ше вон
мал детально упознац зоз
животом єдней парохиялней
заєднїци, препатриц потреб-
ни кнїжки, детально опатриц
у яким стану храм Божи, бо-
гослужни кнїжки, парохиялни
дом, теметов, стретнуц ше
зоз церковним одбором, па-
рохову фамелию, парохия-
нами. 

Стретнуце зоз парохиянами
подрозумює упознаванє зоз
цо вецей елементами їх жи-
вота. То у першим шоре
стретнуце зоз локалну са-
моуправу пре контекстуали-
зацию обставинох у котрих
ше находзи єдна парохия.
То стретнуце зоз представ-
нїками народу (у нашим слу-
чаю Рускей ради), а потим
просвити и култури, же би
ше цо лєпше упознало кул-
турне нашлїдство и богат-
ство вирних котрих владика

пришол подробнєйше упоз-
нац. Прето у каждей канон-

скей визитациї предвидзена
и можлївосц стретнуца каж-
дого парохияна з владиком
кед би мал даяке питанє,
або потребу спомнуц дацо
владикови. Стретнуце зоз
другима здруженями котри
значно унапрямюю живот па-
рохиї тиж так важни и пре-
поручени.

Визитация, то у першим шоре
стретнуце котре служи упоз-
наваню владики зоз животом
єдней парохиялней заєднїци,
бо Кирбаї и инши нащиви
прекратки же би ше вельо

того могло чуц и видзиц. З
другима словами, визитация
то час слуханя, бешеди и
стретнуцох, бо ше кнїжки и
водзенє парохиялного уряду
порядно препатраю уж ско-
рей самей нащиви, же би нє
однїмали час наменєни жи-
вому чловекови, стретнуцу
зоз нїм и шицким цо його
особносц потворює.

У канонскей визитациї Пет-
ровскей парохиї крижевски
владика Никола Кекич про-
вадзени з боку петровского
пароха мр сц. Владимира
Седлака перше нащивел
шедзиско Општини Боґда-
новци и стретнул ше, пре
оправдану одсутносц начал-

нїка, зоз заменїком началнїка

М. Павловичом, як и його
сотруднїками.

Потим нащивени централна
и подручна школа А. Бауера
дзе ше школую петровски
дзеци. Владика ше стретнул
зоз директором школи й.
Михалєвим, а у Петровцох
зоз водительку школи М.
Дюдяр и учительками Н.
Гнатко и Я. Будински, дзе
ше детальнєйше упознал зоз
просвитну дїялносцу школи
и пестованьом мацериснкого
язика и култури по моделу
Ц. Учителька Н. Гнаткова
кратко представела и роботу
дружтва „Руснак“.

Владика Кекич стретнул ше,
надалєй зоз заменїком на-
чалнїка рускей националней
меншини Я. Медєшийом,
предсидательом валалского
одбору Т. Рацом, зоз пред-
сидательом КУД-а „йоаким
Гарди“ ж. Костелником. З
тей нагоди нащивел Дом кул-
тури, библиотеку, урядово
просториї, спомин хижу, про-
сториї КУД-а и етно-збирку,
та подробнєйше упознал кул-
турне витворенє, уровень
културного живота, историю
културней дїялносци и бо-
гатство културного нашлїд-
ства нашого места.
Владика ше потим стретнул
зоз предсидательом бранї-
тельского здруженя UHDDR-

канонска ВИЗИТаЦИЯ ПеТроВскей ПароХИЇ

Стретнуце у општини

Стретнуце зоз директором у школи «антун Бауер» у Вуковаре 

У подручней школи у Петроцох

Церковни одбор парохиї Рож-
дества Пресвятей Богородици
з Миклошевцох концом юлия

мешаца орґанизовал роботну акцию
валяня и очисцованя мурика коло цер-
кви у котрей участвовали коло 50
хлопи. Пре хвильово обставини мурик
котри вибудовани скорей сто роки уж
длугши час стал очкодовани. Вирни
миклошевскей парохиї зоз добродзеч-
нима прилогами обезпечели потребни
средства же би ше го оправело. 
Подприємство „Юрич” зоз Старих Ми-
кановцох вибудовало нови фундаменти,
а кед ше окончела тота часц роботи
положена желєзна ограда котра тиж
обновена и офарбена. За шицких учаш-
нїкох порихтани заєднїцки полудзенок
котри оможлївели ловаре и дзепоєдни
спонзоре з помоцу членох Здруженя
женох Миклошевци. Кед майстрове
окончели роботу, знова зволана ро-
ботна акция на котру ше одволали
велї парохиянє и людзе добрей дзеки,
та поскланяни стари цегли, малтер и
други одрутки же би за Кирбай порта
була цо лєпше пошорена.
На швето Преображеня, 6. авґуста, о.
Яким Симунович, парох миклошевски
и декан сримски, служел Службу Божу
и у казанї визначел окремносц того
швета за церкву бо ше Исус Христос
теди по други раз обявел своїм ученїком
на гори Фтавор. На концу Служби Бо-
жей пошвецена овоц як способ подзе-
кованя за плоди жеми, гоч того року
нєвигодна хвиля одмагала овоцаром и
винїцаром. Фамелия Звонка Мудрого
подаровала смачни брескинї и некта-

рини зоз свойого овоцнїку, котри па-
рохиянє однєсли дому, а пошвецено и
даскельо кошарки з рижну овоцу.
Пред нащиву владики крижевского кир
Николи Кекича, миклошевски жени и
члени Здруженя женох попораєли ну-
кашньосц церкви, а вечар вочи Усик-
новения, 28. авґуста кир Кекич служел
святочну Службу Божу зоз сослужо-
ваньом о. Симуновича.
Кажди пейц роки Владика обиходзи
парохиї, та з тей нагоди бул и у Вуко-
варе, Петровцох и Райовим Селу дзе
подзелєл пенєжну помоц котру назбе-
рали вирни з грекокатолїцких штредкох
за фамелиї цо очкодовани у вилїву
рики Сави у тим месце. На концу Служ-

би Божей кир Кекича привитал о.Си-
мунович, а вон виражел задовольство
за успишну и зложну роботу коло оп-
равяня мурика. Присутним школяром
пожадал же би вредно учели у новим
школским року и окреме наглашел най
чуваю свою виру и пестую мацеринску
бешеду. После Служби Божей владика
у виронаучней сали бешедовал зоз
членами Церковного одбору и Здру-
женя женох, хтори му подаровали
скромни дарунок на памятку.
Ютредзень владика предлужел драгу
до Берки дзе служел у грекокатолїцкей
церкви котра того дня означовала Кир-
бай.

Ксения Лїкар

у А. Кризманичом и його
сотруднїками. Вєдно з нїма
ишло ше ґу Корпашовому
крижу и по руски з владиком
вимодлєло „Оче наш“ за
страдалих. 
Вец владика вєдно зоз па-
рохом обишол петровски
грекокатолїцки теметов и
паноцовски гроби. Скорей
Служби Божей церковни од-
бор, на чолє зоз паном Т.
Рускайом, дочекал и приви-
тал владику и у церковней
сали пред Службу Божу, вєд-

но з нїм отримали свою схад-
зку.
На 18 годзин владика и пет-
ровски парох о. Седлак, слу-
жели за покойних парохох
петровскей парохиї, а на
Служби Божей було красне
число вирних. У вечарших
годзинох владика рушел до
Миклошевцох, дзе тиж так
як и у Вуковаре, Райовим
Селє и Берку ма предвидзени
канонски визитациї парохи-
йох сримского деканату.

о. Владимир Седлак

ВЛаДИка ПоХВаєЛ ЗЛоЖну роБоТу

Причащанє вирних

Фотоґрафия зоз Церковним одбором у церкви «Покрова
Пресвятей Богородици» у Петровцох

УОсиєку през лєто мож пренайсц
рижни културни, спортски и други
збуваня дзе гражданє маю нагоду

препровадзиц приємни час. Почина ше
уж початком юния мешаца, а закончує
даґдзе концом септембра. Єдно з таких
збуваньох случело ше початком юния. 
На поволанку тамбуровей школи Ба-
торек, до Осиєку пришол хор хлапцох
з Мукачова (їх коло 30) котрого водзи
маестро Володимир Волонтир. То хлап-
ци од 8 по 17 роки котри шпиваю ду-
ховни, церковни и народни шпиванки
познатих композиторох як цо то Бор-
тнянски, Леонтович, Лисенко, а дзепо-
єдни композициї компоновал и сам ди-
риґент Волонтир, котри у України при-
познати як композитор сучасних ком-
позицийох за хор и оркестер.
Наступели 3. юния 2014. року у церкви
св. Чирила и Метода, после Служби
Божей. Концерт котри пририхтали, па-
траче прияли з одушевийом, бо таке
майсторске виводзенє з боку малих

хлапцох Осєчанє нє маю нагоду часто
слухац и патриц. Моцни аплауз после
каждей писнї доказал же Осєчаньом
хибя таки змисти. На концу, хор хлапцох
одшпивал "Многая лїта" як подзекованє
домашнїм и патрачом, а патраче по-

ставали зоз своїх карсельох и длуго
кляпкали хлапцовскому хору.
Ютредзень, хор нащивел и нашу гре-
кокатолїцку церкву, та манастир шес-
трох Василиянкох.

Агнетка Балатинац

Хор ХЛаПЦоХ З МукачоВа (украЇна) 
госЦоВаЛ у осИєку

Наступ хлапцовского хору з Мукачова у церкви св.Чирила и Метода у Осиєку

УОсиєку, у манастире шестрох
Василиянкох, дзеци од 7 по 13
роки мали нагоду даскельо днї,

од 22. по 24. авґуст 2014. року, препро-
вадзиц у ученю и бавискох под мотом
«Лєто з Богом». Нажаль, одволали ше
лєм тройо дзеци и то двоме хлапци:
Давор и Еуґен Кушета и єдно дзивче:
Хана Пешо.
Учела их и анимировала с. Адрияна
Томкив, а през рисунки, писнї и научени
молитвочки, дзеци виказовали свою
любов ґу Исусови. 
Понеже трошок родичох лєм у приво-
женю и одвоженю дзецох, а за шицко
друге ше стараю часни шестри, чкода
нє вихасновац понукнуту нагоду же би
дзеци свой лєтни розпуст уподполнєли
и през приблїжованє ґу Исусови, у ду-
ховней поуки и бавискох, котри буду
розвивац їх християнски дух. 
Часни шестри дзецом вше пририхтаю

и даяки дарунки, а медзи иншим того
року кажде дзецко достало пацерки
котри могли ношиц коло шиї.
У розгварки зоз шестру Провинциялну,
с. Анастазию Питка, дознали зме же
ше нарок скорей почнє з пририхтова-
ньом, та шицки парохиї, як и през
особни контакти, достаню информациї
о термину отримованя «Лєта з Богом»
вельо скорей, же би зацикавени родичи
и дзеци мали нагоду виплановац час и
присц на тото прекрасне стретнуце з
Исусом.
Подобне стретнуце отримує ше и у
духовним центру у Прняворе, з тим же
там окрем менших дзецох уключени и
векши, за котрих ше отримую духовни
вежби, окреме за дзивчата и окреме
за хлапцох, док дзецинска ґрупа ми-
шана, як цо то було и терз у Осиєку.

Агнетка Балатинац

ЛєТо З БогоМ

З лїва на право: Юлия Мартинюк, 
с. адрияна Томкив, еуґен Кушета, 
а опрез стої Давор Кушета



Роздумуюци о кир-
байских шветох
котри ше помали

приблїжую по наших рус-
ких грекокатолїцких па-
рохийох, єден елемент зоз
Служби Божей видзел ше
ми значним же бизме о
нїм могли бешедовац у
тим чишлє.

Дахто би ше могол и пи-
тац яку вязу ма Кирбай
зоз горе спомнутим ви-
браним виривком служеб-
ного текста. Но понеже
Св. Церква себе припоз-
нава як живе цело Хрис-
тово, вона свой „сок жи-
вотни“ черпа зоз розва-
жованя слова Божого -
Св. Писма и зоз Евхарис-
тиї. Дух Божи уприсутнює
ше прейґ молитвох його
заволованя котра ше вола
епиклеза и прейґ здога-
дованя и повторйованя
Христових дїлох и словох
– анамнези. Долаплїви
знаки його присутносци
то святи знаки – Св. Та-
їнства (Sacramenta) з хто-
рих найвекше Евхаристия,
котру ше повторює каж-
додньово у шицких наших
церквох и розноши и гев-
тим котри нє годни присц
до дому Божого.

Уж по самим кресценю и
миропомазаню сообличує-
ме ше з ласку Бога живо-
го тому, котри ше сооб-
личел нам по своїм воп-
лоценю – Исусови Хрис-
тови, прето ше и воламе
християнє. Ту почина наша
святосц у котрей зме
сообличени єдиному свя-

тому Исусови Христови у
слави Бога Оца, як и сами
у Служби визнаваме. През
живот тот наш процес со-
живйованя дакеди идзе
лєпше, а дакеди менєй,
того зме и сами свидоми.
Святосц у таким контек-
сту вецей нє опция, алє
императив заєднїци ви-
рних котра ше удатнєйше
або менєй може чувство-
вац у живоце каждого з
нас.

Видзи ше ми, медзитим,
же зме якошик нєприя-
тельски розположени ґу
чувству святосци и то лєм
прето бо ю часто погриш-
но толкуєме. Таке похо-
пйованє зна исц аж до
аномалиї християнских
чувствох же святосц нє
за шицких, алє лєм за дзе-
поєдних спомедзи нас, док
ми други сцеме остац
„нормални“ звичайни люд-
зе. Св. Павло апостол, на-
волує шицких кресцених
святима, бо су по кресце-
ню и миропомазаню сооб-
личени Слову котре воп-
лоцене указало святосц
створеного на подобу

Божу – чловека. Прето у
своїх писмох рижним
християнским заєднїцом
Павло пише реално зоз
похвалу и критику Хрис-
тових шлїдбенїкох и зоз
тим нам указує же святосц
нє статична безгришносц
котра ше часто подклада
як синоним за святосц,
алє динамична реалносц
дзецох Божих котра ин-
тензивнєйше, або менєй
жиє у нас. 

Нашу потребу каждод-
ньового унапрямйованя
виражуєме прейґ молитви
хвалєбней, подзековней и
прозбеней, а найлєпша и
найскладнєйша форма тей
молитви то богослуженє,
окреме Свята Служба
Божа. Видзвигуюци по-
швецени евхаристийни Аґ-
нец котри ше розламує и
роздзелює у святей при-
часци, священїк поволує
вирних приступиц зоз сло-
вами: „Святинї святим“, а
вони свидоми свойого
жридла святосци одвитую:
„Єдин свят, єдин Господ,
Исус Христос у слави
Бога Оца. Аминь“. По тим

шлїдзи покайна молитва:
„Вирую Господи“ и свя-
щенїчески слова: „Зоз
страхом Божим и з виру
приступце“.

Поставя ше вец питанє,
як у тим вельким, потрес-
ним и понїзним визнаваню
власней святосци котра
вецей нє лєм нашо дїло,
алє вельки знак присут-
носци ласки Божей котра
нас виполнює уж самим
тим же зме на подобу
Божу створени, а по воп-
лоценю Исуса Христа по-
швецени зоз зиходзеньом
преображуюцей ласки
Духа Святого, ми можеме
повесц же святосц нє за
нас? Святосц ше виражує
у тужемскей прижемнос-
ци и остварйованю себе
у напряме од Бога даних
талантох котри кажди з
нас ноши. Вона дацо най-
нормалнєйше цо у себе
ношиме и прето повесц
же нє идземе ґу Св. При-
часци бо зме нєдосц свя-
ти, кед нє инше вец пред-
ставя гордосц пред Богом,
а з другого боку за прав-
диви потреби обновеня
духа, св. тайна Помиреня
– св. Споведз вше нам
доступна особено на кир-
байски днї у наших вала-
лох. Вихаснуйме тоту
можлївосц и жийме свою
святосц зоз Евхаристиї
участвуюци подполно зє-
динєни у животу христи-
янскей заєднїци нашого
места.

о. Владимир Седлак

• IZ DUHOVNOG ŽIVOTA - ЗОЗ ДУХОВНОГ ЖИВОТA

сВЯТаЯ сВЯТИМ – сВЯТИнЇ сВЯТИМ



Єдна млада и любопитлїва
чайка заблукала у лєценю
до єй нєпознатих горох и

нє могла ше начудовац же ше
вшадзи коло нєй находзи лєм
шиви камень.
– Тот ваш край якош смутни и
бидни! Нєт моря, рибох и слунка,
вшадзи лєм шиви камень и молга.
Катастрофа! – пригваряла чайка
тамтейшим птицом.
– Можебуц шицко цо ши гварела
точне, алє нам ту барз крашнє,

насампредз прето же маме чисти
воздух и воду, як и мир и подполну
шлєбоду лєценя, алє можебуц
найбаржей прето же праве ту
нашо гнїзда, односно наш дом!
– гварела єдна старша и мудра
горска птица.

ПОУКА: Каждому чловекови и
животинї праве його край най-
лєпши на швеце!

Яким Пушкаш       

• LITERARNA STRANICA - ЛИТеРаТУРНИ БОК

на йордану

глас кричи
у пустинї

приходзи ґу води
кресци

людзе го
почитовали

слухали
за грихи шє

каяли
до води

зачиряли

и ти ше дал
гоч без гриха

кресциц

***
околїско йордану
здогада на власне

кресценє
уходзенє до води

каянє

на памятку
пол литри

води

Любица Гаргай

пустиня

гварела ми
єдна жена
принєш ми
у кишенки

дакус писку
а кед там

писку 
нєт

лєм камень
камень
камень

покля око
доруцує
камень

як було
штерацец днї

буц
жиц

прежиц
на каменю

***
нєшка ту

модерна драга
и ґамила

як атракция
за туристох

памятку

БУДУЦА МАЦ

Штреля ше
и дижджик

помали роши,
а будуца мац
под шерцом

свойо чадо ноши.

Злєкнута, у страху
свойо чадо

на швет чека,
даскельо раз на дзень

до пиньвици сцека.

Дзелєло ше у пиньвици
и хлєб и сланїна,

а вона питала фалаток вецей
и за свойого сина.

Вец пришли людзе
цо нас спашиц сцели,
з пиньвици нас нашей

шицких роздвоєли.

Кажде на свой бочок
од нас ше розишло,
чи уж тей мацери

чадо на швет пришло?

Чи сце даґдзе вєдно
родителє младки
чи вєдно стоїце

при його посцелки?

На хторим сце краю?
Нїч о вас нє знаме.

Озда придзе хвилька
та ше и дознаме.

Дзе сце родителє
у войни застали,

чи сце свойо чадо
вєдно дочекали?

СТРЕТНУЦЕ ЗНОВА

Пошла сом зоз дому
скорей єден мешац,

я чаду свойому
помоци поглєдац.

Вец сом дому пришла
так сом надумала,

на нову роботу
я ше обецала.

Друге ютре рано
знова заштреляли,
з фамелию зме ше
уж роздвойовали.

Цали тидзень штреля
та робиц нє идзем,
фамєлийо з тобу

чи ше дараз зидзем?

Глас ме єден вола
нє пать на наднїци,

сцекай ґу наймилшим
там през кукурици.

През поля сом широм
по дильовох ишла,
ґу моїм наймилшим
весела сом пришла.

Наймилєнши мойо
знова зме ше зишли
да Бог най ше нїґда
вецей нє розишли.

Мелания Пап

БАСНИ ЗА МЛАДЕЖ И ОДРОСНУТИХ

ЧАЙКА И ГОРСКИ ПТИЦИ

• IZ RADA NAŠIH DRUŠTAVA – ЗОЗ РОБОТИ НAШИХ ДРУЖТВОХ

КУД "Яким Гарди" на
препорученє ЗАКУД-у,
як єдно зоз найлєпшиx

меншинскиx дружтвоx Вуко-
варско-сримскей жупаниї, 15.
и 16. авґуста 2014. року на-
ступело у Ливну и Неуму.
На швето Велькей Матки
Божей у Видошох при Ливну,
под покровительством Влади
Герцеґбосанскей жупаниї у
орґанизациї КУД-а "Рудине",
отримана 5. медзинародна
оценьовацка смотра фолкло-
ру "ґоспоїна 2014" хтору от-
ворел предсидатель Влади
Герцеґбосанскей жупаниї
Бранко Ивкович. Смотра
жридлового фолклору ма
медзинародне и реґионалне
значенє, а порушане є зоз
цильом унапредзованя жрид-
лового фолклору, писнї и
звичайоx.
У фаxовим и оценьовацким
жирию, зоз хторим предвод-
зел Даниєл Шота, директор

Винковскиx єшеньоx, були
ґоран Сучич, Ивица Власич
и Мирослав Шилич.
У змагательней часци попри
КУД-а "Яким Гарди" свойо
културни звичаї представели
и КУД "Света Ката" Земуник
(РГ), КУД "Стари Xраст" Нови
Травник (БиГ), ГКУД "Св.
Анте Цим" Мостар, КУД "Се-
лячка Слоґа Бушевец" Велька
ґорица (РГ), КУД "Иван Фо-
нович Златела" Кршан (РГ)
и КУД "Ситан Танац" Шуїце
(БиГ).
После наступоx дружтвоx,
фаxови жири за тогорочного
побиднїка смотри преглашел
КУД "Селячку Слоґу Буше-
вец" з Велькей ґорици. Друге
место завжал КУД "Иван
Фонович Златела" Кршан,
док треце место завжал
ГКУД "Св. Анте Цим" зоз
Мостару.
Награди найлєпшим фол-
клорним дружтвом уручел

предсидатель Влади Герцеґ-
босанскей жупаниї Бранко
Ивкович, xтори манифеста-
цию тиж так и отворел, а у
своїм обрацаню присутним
у публики гварел: 
"Кажди народ будує свой
идентитет през историю, а
часц прешлосци то култура
и звичаї того народу. Пес-
туюци традицию и народни
звичаї и нєшка, ми xтори ше
ту зишли, чуваме свой иден-
титет и потвердзуєме свойо
еґзистованє през историю".
Тиж так КУД-у "Рудине" ви-
нчовал на орґанизациї и по-
дзековал на очуваню тради-
циї. 
Скорей початку змаганя, ор-
ґанизатор КУД "Рудине" по-
риxтал аукцию малюнкох по-
знатиx уметнїкоx, подарова-
ниx после отриманей подо-
бовей колониї у Стурби, а
шицок приxод од преданиx
малюнкох ишол за гумани-
тарни наменки.
Орґанизатор тей смотри
фолклору наступел вонка
зоз змагательней часци, а у
забавней часци манифестациї
наступел Винко Брнада у
провадзеню Пери ґуделя и
Иви Милоложе, а програму
водзел Бранко Уводич.
Ютредзень у Неуму отри-
мани седми по шоре вечар
горватского фолклору на
xторим участвовали КУД-а
зоз Босни и Герцеґовини и
Горватскей. Преполне па-
тралїще на плажи готела "Зе-
нит" зоз увагу патрело и з
аплаузом випровадзало каж-
де од веселиx традицийниx
дружтвоx xтори з наступом

демонстровало найлєпше и
найквалитетнєйше од свойо-
го шпивацкого и фолклор-
ного нашлїдства.
Вечар отворели два домашнї
културно уметнїцки дружтва,
ГКУД "Xумски ґлас" и ГКУД
"Xутово" зоз традицийнима
мелодиями и танцами южней
Герцеґовини. 
Окрем учашнїкоx зоз домаш-
нього терену и нас, рускей
националней меншини, у Не-
уму ше представели и звичаї
и традиция Истрияноx, за-
дарского заледя, ливаньского
краю, Горватоx Централней
Босни, танци Турополя и тра-
диция сушедниx жупанийоx
каменїтей Герцеґовини.
Приємне шпациранє през бо-
гату историю горватскиx
крайоx водзел тиж так Бран-
ко Уводич, xтори ше ище
раз потвердзел як права ен-
циклопедия знаня зоз об-
ласци горватского културно-
го нашлїдства.
КУД "Яким Гарди" ше у тра-
дицийней нащиви Босни и
Герцеґовини представел зоз
Рускима народнима танцами”
и “Пастирскима танцами”. 
Винїмково зме горди зоз ква-
литету одредзеного наступу,
зоз заєднїцу младиx хтори
уложели барз вельки труд
до пририxтованя наступу. Ра-
дує нас зложносц младиx и
думаня зме же то за нїx було
вельке искуство. 
Тиж так треба поxвалїц и
домашнїx обидвоx манифес-
тацийоx на винїмковей и рид-
ко видзеней уваги xтору нам
дали.

Марияна Джуджар 

ПеТроВчанє ПерШИ раЗ у ЛИВну И неуМу

Заєднїцка ґотоґрафия членох перовского Дружтва на 
неумскей риви

«Руски танци» на 5. Медзинародней фолклорней смотри у
Ливну у Босни и Герцеґовини

«Пастирски танци» у виводзеню КУД «Яким Гарди» зоз 
Петровцох на 19. етнофесту у Неуму 

КУД Русинох Осиєку, Осиєк КУД «Осиф Костелник» Вуковар

Внєдзелю предполад-
ньом Службу Божу у
церкви Рождества

Пресвятей Богородици слу-
жел месни парох и декан
сримски Яким Симунович,
котри потим при памятнїку
у центру валала очитал мо-
литву за погинутих у Оте-
чественей войни, а члени
Орґанизацийного одбору за-
палєли швичку и положели
квеце, як и на гроби Якима
ґовлї и композитора Юлияна
Бучка на грекокатолїцким те-
метове. 
Смотра фолклору „Поздрав
ровнїни” вше прицагує вельке
число публики з околїска и
наших местох з Войводини.
Приємне нєдзельове попо-
ладнє през шпиванку и танєц
попри домашнїх оможлївели
и учашнїки з осем дружтвох.
На самим початку, после дер-
жавней гимни и шветочней
писнї „Браца Русини” котру

одшпивал женски квартет
домашнього Дружтва, нащи-
вительох з пригодну бешеду
привитали началнїк Општини
Томповци Томислав Паненич
и Звонко Костелник, член
Совиту за национални мен-
шини Републики Горватскей
котри и отворел Манифес-
тацию.
Звичайно, програму отвераю
домашнї, так же дзецинска
ґрупа одтанцовала нови та-
нєц „На Белилу” у хореоґра-
фиї желька Лїкара, а женска
шпивацка ґрупа котру порих-
тала Ана Бучко одшпивала
два шпиванки.
Танцошки Здруженя за пес-
тованє мадярских звичайох
зоз Старих Янковцох одтан-
цовали три танци, а под фа-
ховим водзеньом Зорана Ци-
ковца хор Културного Друж-
тва Руснацох Винковци од-
шпивал три шпиванки. Пет-
ровска танєчна ґрупа КУД а

„ Яким Гарди” успишно ше
представела з „Рускима на-
роднима танцами” у хореоґ-
рафиї Звонка Костелника.
Шокецки традицийни танци
приказало КУД „Младост”
зоз сушедних Томповцох, а
хор осєцкого Дружтва Рус-
нацох, котри порихтал Оґнєн
Здравкович, одшпивал тиж
три шпиванки. Дзивоцка та-
нєчна ґрупа КУД а „Осиф
Костелник” з Вуковару на-
градзена з кляпканьом за
„Сокальски танєц”, як и та-
нєчна пара Тат’яна Алерич
– Зденко Бурчак, котри ви-
ведли миниятуру „Нєше Галя
воду” у хореоґрафиї Звонка
Костелника. Хор истого
дружтва, зоз котрим дири-
ґовала Ана Бучко, одшпивал
два народни шпиванки. Крас-
ни млади дзивки петровского
дружтва „Руснак” одшпивали
а капела „Нє зрубуй, нє сци-
най” и „Петровским полю”.

Окреме удатни наступ мали
дзивчата танєчней ґрупи „Ве-
нера” з Вуковару, котра за
двацец роки иснованя по-
сцигла велї припознаня на
рижних медзинародних зма-
ганьох у сучасним, старим и
сучасним етно танцу. Зоз во-
дительку йованку Чучкович–
Некич цеша ше зоз освоє-
нима першима местами у
Лондону, Паризу, Сан Ма-
рину, Венециї и индзей. Пуб-
лика барз добре прияла су-
часни обробки познатих ме-
лодийох „Калїнка”, „Гречески
танєц” и „Цепай”.
Судзаци по кляпканю числе-
них патрачох рижнородна
програма була интересантна
и удатна. Спомнєме же ю
провадзели и визначни госци:
Звонко Костелник, член Со-
виту за национални меншини
Републики Горватскей, То-
мислав Паненич, началнїк
Општини Томповци, як и

КУД «Яким Ґовля» Миклошевци

ПИснЇ Панонскей роВнЇ

КУД Русинох Винковци 



його заменїкове Здравко
Звонарич и Мирослав Лїкар.
Зоз Пишкуревцох пришли
предсидатель КУД а „Зора”
Златко Мезеї и член пред-
сидательства Михал Панко-
вич. З Войводини чесц зоз
своїм приходом дали по-
дпредсидатель Национално-
го совиту Руснацох Дюра
Винаї, предсидатель Вивер-
шного одбору йовґен Мудри
и предсидателька одбору за
културу Мелания Римар. Ма-
нифестацию медийно попро-
вадзели Горватски радио Ву-
ковар, Руска редакция Радио

Нового Саду, новини „Руске
слово”, Винковска телевизия
и Горватска телевизия –
емисия за национални мен-
шини „Призма”.

ВЕЧАРША 
ПРОГРАМА 

„ПИСНЬО МОЯ”

Остатня програма „Писньо
моя” була пошвецена тради-
цийней народней писнї, алє
и писньом у новим духу кот-
ри ше виводза на двох рус-

ких фестива-
лох „Червена ружа” и „Ру-
жова заградка”. З тей нагоди
наступели аж три побиднїци
за найкрасши дзивоцки глас
на „Ружи” – Ивона Гнатко з
Вуковару, котру на ґитари
провадзел Мирослав Кос-
телник, а шпивала „Били ор-
ґони”. Зоз Вуковару ше прес-
тавел и дует Мария Русин и
Едина Бурчак. Народни ор-
кестер Дома култури з Рус-
кого Керестура под водзе-
ньом Юлияна Рамача про-
вадзел дует Яну Еделински
и Дорику Чизмар котри од-
шпивали „Ми дзивчата” и
„Писню зашпивайме”, як и
Ану Римар з Петрварадину
и Таниту Ходак з Коцура.
Ана, прешлорочна побиднїца
„Ружи” шпивала „Моя ровнї-
на” зоз котру достала ладу
и кошарку ружох и народну
„Червена ружа трояка”. Во-
кални можлївосци Танити
Ходак познати музичней яв-
носци уж дзешец роки, од
кеди ше зявела на руских
фестивалох, та успишно ви-
водзи народни и забавни
композициї, а у остатнї час

наступа зоз коцур-
ску рок ґрупу „Демиґод”.
Шпиванки „Панонска ровнїно
моя” и „На танцу” виволали
длугоке кляпканє присутних,
бо їх красни слова пошве-
цени рускей традициї. Як
госцински наступели шпи-
вацка ґрупа „Шокици” зоз
осєцкого здруженя „Шокачка
ґрана”, котри а капела шпи-
вали стари валалски фран-
товлїви бетярци и приповед-
ки, так же и нашмеяли па-
трачох. Домашня шпивацка
ґрупа представела ше з вен-
чиком народних шпиванкох,
а школярка 8. класи Паула
Поточки зоз Миклошевцох
удатно одшпивала „Червени
чижмочки”. 
Водительки соботовей про-
грами були Мартина Хома и
Сабина ждиняк. Обидва нєд-
зельово програми водзели
Паула Поточки и Иван Лїкар,
а шицки конферанси напи-
сала Ксения Лїкар.

Ксения Лїкар

КУД «Яким Гарди» Петровци

Дружтво Руснак, Петровци
КУД «Младост» Томповци

Паула Попточки
Ивона Гнатко Дует Мария Русин и Едина Бурчак Танита Ходак

Увиронаучней сали па-
рохиї Рождества Прес-
вятей Богородици всо-

боту вечар отримана промо-
ция кнїжки поезиї Штефана
Гудака „Зайда за мирни сон”
котри ше народзел 1931. року
у Миклошевцох. Автора и
госцох привитала модера-
торка того стретнуца, по-
етеса Агнетка Костелник Ба-
латинац котра дала уводне

слово и препатрунок Гуда-
ковей творчей роботи, а його
поезию у спомнутей кнїжки
у мено видавателя „Руского
слова” вичерпно представел
Микола Шанта.
Медзи иншим, вон визначел
же „Зайда за мирни сон”
кнїжка животного и поет-
ского резимеа як цо то обач-
лїве у самей назви, бо автор
свидоми же ше рихта на дра-

гу, та през поезию охаби
шлїди после його физичного
щезованя. 
– Кажда писня ма свойо
особне порученє як пошлїдок
авторових животних дожи-
цох, а окреме моцни упечаток
охабяю писнї пошвецени
оцови, младому поетови по-
койному Юлиянови Надьови,
Вуковару, приятельови и дру-
гим. Поезия Штефана Гудака
значно збогацела скарб рус-
кей поезиї прето же вон нєп-
реривно пробовал пренайсц
нови попатрунок на поезию,
цо му ше и удало – визначел
Микола Шанта.
Програма була преткана зоз
представяньом даскелїх пис-
ньох котрих пречитали Лю-
бица Гаргай, Иван Лїкар, Па-
ула Поточки, Ксения Лїкар
и Агнетка Костелник Бала-
тинац. Тото стретнуце тиж
прикрашели руски народни
шпиванки у виводзеню Хлоп-
скей шпивацкей групи КУД а
„ Яким Гарди” з Петровцох
и женскей шпивацкей ґрупи
КУД а „ Яким ґовля” з Мик-
лошевцох. Окреме моцни
чувства при авторови виво-
лала писня „Хижочко стара”
котру ґрупи вєдно одшпива-
ли. Слизи у його очох, док
ше обрацал присутним, ука-
зали же бул нєсопдзивани з
таким красним привитом у
родимим валалє. После про-
моциї у просторе старей тар-
ґовини виставу малюнкох зоз

подобових колонийох „Аль-
маш” отворела Агнетка Кос-
телник Балатинац, предси-
дателька Културного друж-
тва Руснацох з Осиєку, котре
од 2008. року зазберує рус-
ких уметнїкох з Войводини
и Горватскей. Були виложени
16 малюнки вецей авторох у
технїки олєй на платну и ак-
варели з рижнима мотива-
ми.

ЗАЄДНЇЦКА 
ВЕЧАРША ПРОГРАМА

На 20,00 годзин почала за-
єднїцка програма домашнїх
и КУД а „ Яким Гарди” з Пет-
ровцох. У першей часци на-
ступели дзецинска танєчна
ґрупа з трома танцами у хо-
реоґрафиї желька Лїкара,
рецитаторска секция, а най-
младши члени одшпивали
„Любичица мала” и „Хто
щешлїви”. женска шпивацка
ґрупа, котру порихтала Ана
Бучко, одшпивала венчик рус-
ких народних шпиванкох, а
петровски танєчнїки удатно
одтанцовали хореоґрафиї
„Пулдивску полку”, „Пастир-
ски танци”, „Полїску полку”,
„Буковински свадзебни та-
нєц” и „Гопак”. Помедзи тан-
ци пред публику вишла хлоп-
ска шпивацка ґрупа зоз часцу
свойого репертоара. Шицки
учашнїки на концу програми
вєдно одшпивали „Дай нам
Боже”.           Ксения Лїкар

• IZ RADA NAŠIH DRUŠTAVA – ЗОЗ РОБОТИ НAШИХ ДРУЖТВОХ

Вечар ПоШВеЦенИ ШТеФаноВИ гуДакоВИ

агнетка Костелник Балатинац, Штефан Гудак и Микола Шанта Петровски танєчнїки одушевели красне число патрачох

Младим шпивачком то бул перши наступ у Миклошевцох

Наймладши миклошевски танцоше_за першираз крашнє

УБачинцох и Шидзе у
ОШ “Бранко Радиче-
вич” 29. авґуста 2014.

року отримане 20. ювилейне
Стретнуце руских школох
котре каждого року орґани-
зує Дружтво за руски язик,
литературу и културу. На
стретнуце поволани учителє
руского язика зоз своїма
школярами, представителє
школох и месних одборох и
новинаре.
Стретнуце почало у ПШ у
Бачинцох дзе госцох у мено
домашнїх привитали дирек-
тор школи, предсидатель

месней заєднїци и предси-
дателька Дружтва за руски
язик, литературу и културу
Иринка Папуґова. Школяре
госцох привитали зоз кратку
програму хтору з нїма по-
рихтала їх учителька руского
язика Златка Сивч.
Орґанизаторе госцом при-
рхтали интересантну култур-
ну програму чий змист об-
лапял нащиву православней
и грекокатолїцкей церкви и
етно хижи у Бачинцох, на-
щиву ОШ “Сримски фронт”
у Шидзе, розпатранє вистави
у ґалериї малюнкох Сави Шумановича и найновшого

шидского маляра Илиї Ра-
шевича, а обишли и Руски
двор у Шидзе, дзе паноцец
Михайло Режак бешедовал
о историї Руского двору и
преведол нащивительох през
його просториї.
Стретнуца закончени у ОШ
“Бранко Радичевич” у Шидзе
зоз кратку промоцию кнїж-
кох у виданю Дружтва за
руски язик, литературу и кул-
туру. Цеком промоциї шко-
ляре котри виучую руски
язик пречитали даскельо ре-
цитациї, а члени домашнього

КУД а “Дюра Киш” погосцели
госцох зоз концертом крас-
них руских шпиванкох.
На концу, у мено орґаниза-
торох 20. Стретнуца руских
школох, учителька руского
язика у Бачинцох и Шидзе,
Златка Сивч, придала пре-
ходнїцу Стретнуцох учитель-
ки Лесї Мудри зоз Микло-
шевцох и на тот способ сим-
волично поручене же ше 21.
стретнуце 2015. року отрима
у Миклошевцох.

Леся Мудри

• IZ NAŠIH MJESTA - З НаШИХ меСТОХ

З лїва на право учительки Златка Сивч и Леся Мудри

Учашнїки Стретнуца зоз Републики Горватскей Школярска програма за госцох на Стретнуцу

Шицки учашнїки 20. Стретнуца руских школох

оТрИМане ДВаЦеТе сТреТунЦе рускИХ ШкоЛоХ

Меджуґорє, єдно з найвекших
католїцких паломнїцких местох
на швеце и того року постало

одреднїца нашого путованя.
Змесцене є у южней Герцеґовини коло
25 километри од Мостару. Саме место
ма коло 2000 жительох, алє през рок
през тото место прейдзе коло милион
паломнїкох. Понеже нам то нє була
перша нащива Меджуґорю, одлучели
зме пойсц теди кед наймирнєйше, кед
єст найвецей можлївосци за молитву у
миру, а то початком тижня. Тиж зме
одлучели пременїц звичайну руту котра
углавним водзи по долїни рики Босни.
Ми жадали розпатриц други предїли
Босни и Герцеґовини, та зме одлучели
провадзиц рику Вербас, опатриц Ябла-
ницке озеро и видзиц рику Неретву. 
За шицких гевтих котри ше одлуча на
самостойне паломнїцтво до Меджуґоря
треба надпонуц же през викенд най-
частейше приходза орґанизовани ґрупи
зоз шицких бокох швета и теди най-
векша гужва, алє и найимпресивнєйше
дожице молитви на отвореним, на вон-
кашнїм олтару, лєбо кланянє Крижу,
евхаристийне кланянє, лєбо молитва
за здравє... Єст вельо збуваня котри
прилагодзени паломнїком, алє єдно цо
ше нїґда нє меня, односно меня ше
лєм пре жимски и лєтни час, то вечарша
Служба Божа, котра влєце на 19.00, а
вжиме на 18.00 годзин. Скорей Служби
Божей модля ше пацерки, Радосни и
жалосни отайства, а по Служби ше
благословя набожни предмети котри
купени за потреби вирнїкох, модлї ше
за оздравенє души и цела и Славни
отайства, так же ше през тото вимодлї

цали Ружанєц.
Рушели зме внєдзелю вечар и прено-
цовали у Прняворе, у Духовним центру

«Василиянеум» о котрим ше стараю
шестри Василиянки, а дзе мож ноцовац
по вигодней цени.
Пондзелок рано предлужели зме пу-
тованє. Бул мешац марец, хвиля час-
тейше дижджовна як суха, алє знали
зме же там медитеранска клима та
зме ше наздавали слунку.
Заобишли зме Баня Луку и приблїжо-
вали ше Крупи на Вербасу. Гоч пред
нами була ище далєка драга, одлучели
зме ше на хвильку застановиц на месце
дзе ше на тей рики мелю жито и куку-
рица у млїнє, а котри гонї цек рики
Вербас. Древени млїн поставени як ту-
ристична атракция, а водопади хтори
ше спущую з окруженьом менших кас-
кадох творя прекрасни пейзаж роман-
тичного краю з прешлосци. Но, гоч
млїн нє мелє вельо муки, тото цо
зомелє мож купиц. 
Драга нас водзела коло местох котри
зме познали од скорей, а пейзаж яки
ше указовал пред нами, застановйовал
диханє. Клисури котри ше пендраю,
видзи ше чловекови аж по нєбо, пару
сами хмари, долу понор од котрого ше
круци у глави яке прикре, а по саме
дно скоро нєможлїве видзиц.  Бреги
ше часточно надвиваю над драгу, и ви-
дзи вам ше же запнєце до нїх док авто
бежи попод саму клисуру. З попатрунку
Панонскей ровнї, видзи ше чловекови
як кед би бул у даяким филмским
кадру, а нє у стварносци. Серпентина
за серпентину, а у понору под нами
желєнєє ше рика. 
На драги треба буц осторожни бо ше
часточно зявюю одрони каменя на ас-
фалту. Вибор места за одпочивок тиж
треба добре плановац, бо ше на дзе-
поєдних бензинских пумпох и ресто-
ранох може плациц лєм з конверти-
билну марку. То национална валута
Босни и Герцеґовини котра вредзи
коло 4 куни. Босанци и Герцеґовци
традицийно госцолюбиви народ, алє у
тих случайох нє мож пременїц еври
лєбо куни на самим месце дзе ставаце.
З другого боку, кед сцигнєце до Мед-
жуґоря, шицко можеце плациц у кунох,
гоч то у прераховйованю нєповольнєй-
ше. Повольнейше меняц еври. Алє за
нужду, добре знац тот податок. Треба
знац и же, кед идзеце на власним авту,
цени бензину розлични од подруча по
подруче, а цо сце блїжей векшим мес-
том, ґориво драґше.
Прешли зме Буґойно и приблїжовали
ше Ябланїцкому озеру. Час було за по-
лудзенок. Понеже падал диждж, одлу-
чели зме ше нє спущовац цалком ґу
озеру алє стануц у ресторанє над озе-

ром. Цени єдзеня и пица подобни як и
у Горватскей. Кед нє нужне, практич-
нєйше вжац єдзенє зоз собу. У ресто-
ранох коло драги мож без плаценя по-
йсц до тоалету, поумивац ше под час
векших горучавох, а тиж так и вжац
води за путованє. Традицийно, коло
драги пече ше прашата и баранчата, а
пах тих єдлох нє охабя нїкого ровно-
душним. Цени таких єдлох рахую ше
на килу, та килу баранчецини мож
купиц уж за даяки 100 до 150 куни.
Цени нєстаємни, а то завиши у хторей
рочней часци путуєце. Но кафа туньша
як у Горватскей, док сок приблїжно
по истей цени.
По полудзенку рушели зме далєй. Рика
Неретва ше желєнєла дзешка у самим
дну патраци з велькей висоти на котру
нас водзела драга по серпентинох. А
вец зме рушели долу. Пред нами Мос-
тар котрого зме одлучели нащивиц
док ше будземе врацац дому. 
Понеже зме зоз Прнявору рушели по-
сле Служби Божей котра була на 7
годзин рано застановйовали ше през
драгу, путованє нам тирвало длужей
як звичайно. Тоту руту з Парнявора по
Меджуґорє можлїве прейсц за даяки 4
до 5 годзини, алє ми путовали дакус
вецей як 6. 
До Меджуґоря зме сцигли после 14.00
годзин. Змесценє зме мали резервоване
у пансиону Quo vadis, та зме ше лєм
явели на рецепцию и однєсли торби
до хижох. Пансион ище нови, хижи
чисти и крашнє пошорени. Кажда ма

наЩИВеЛИ ЗМе МеДЖуҐорє

Кралїца Мира у Меджуґорю

Брег указаня з кипом Кралїци Мира

власни тоалет и туш, як и климу. Клима
у нашим случаю була важна за зогри-
ванє, а нє за хладзенє, бо нас у тот час
дочекали досц жимни ноци. Обєкт ма
и прекрасни ресторан у котрим ше
може вжац комплетни дньови мени,
алє ше з домашнїма може порадзиц за
рижни комбинациї. Фриштик звичайно
наплацую коло 5 еври, а вечеру и так
скоро нїхто нє сцигує поєсц, бо ше
теди у церкви одвива векшина побож-
носцох. Можлїве ше порадзиц и же
би ше лєм ноцовало. Так ше ми порад-
зели. Домашнї нам дали часц фрижи-
деру на хаснованє, та зме шицко цо
нам було потребене купели у дутяну, а
ґаздиня нам дошлєбодзела хаснованє
їх кафи, чаю и шицких напиткох котри
вони послугую за фриштик. Нам зоз
Горватскей домашнї часто даваю ви-
годнєйши цени як другим, а кед одше-
даце вецей раз у истим пансиону, за-
паметаю вас та вас вец и погосца з да-
чим. Нам так єден дзень дали полудзе-
нок задармо. Пансион лєм даскельо
минути од парохиялней церкви св. Яко-
ва.
Диждж нас провадзел скоро през цалу
драгу. Анї у Меджуґорю нє престал.
Плановали зме пойсц на Подбрдо, од-
носно Брег Указаня, место дзе ше Пре-
чиста Дїва Мария указала шесцерим
дзецом и дзе нєшка стої кип Пресвятей
Богородици, Кралїци Мира. Медзитим,
по дижджовней хвилї там нє препо-
ручлїве исц. Насампредз прето же то
прикри терен дзе єст велї оштри скали,
а жем червена и лїпка ше за талпи.
Ходзи ше з каменя на камень, а мали
простори жеми на котри лєдво мож
ровно стануц з ногу попри ноги, кед
пада моцни диждж, поставаю мали по-
ток.
Одлучели зме пойсц до церкви. Коло
церкви збудовани велї просториї дзе
ше паломнїки маю нагоду висповедац.

Споведз на рижних язикох, а споведаю
и по 20 а дзекеди и вецей священїкох
источашнє. Под час викенду и кед
красна хвиля, споведа ше и коло цер-
кви, на отвореним. Церква пошвецена
св. Яковови (апостолови) алє векшина
ю доживює и памета як церква Кралїци
Мира. Так ше наволує Меджуґорска
Мац Божа. У церкви з лївого боку од
главного олтару (патраци з олтара) по-
ставени кип Пресвятей Богородици,
Кралїци Мира, оквицени з прекрасним
квецом, котри приноша и дарую сами
паломнїки, лєбо дарую пенєж за тоту
нагоду. Там ше одбува нєпреривна мо-
литва цали час док церква отворена.
Треба надпомнуц же ше вноци церква
замика.
Затримали зме ше єден час пред Кра-
лїцу Мира, погуторели єй свойо бриґи,
свойо радосци и жалосци, помодлєли
ше за гевтих котри ше препоручели
до наших молитвох, одкрили єй свойо
вельке жаданє же бизме пошли на
место Указаня, алє ниа, тот диждж
нїяк же би престал. А кед зме вишли
зоз церкви, диждж вецей нє падал!
Ошмих нам ошвицел твари. Подзеко-
вали зме Богородици и рушели на Брег
Указаня. 
Добра часц драги водзи през место
котре наволую Бияковичи, а вец ше
приходзи до места Подбрдо. По тамадз
мож присц и на авту, алє ми рушели
пешо. Треба повесц же то нє места як
валали у нас. То месточка котри маю
даскельо дзешатки хижи, алє маю влас-
ну назву. Хто нє запатра, нє препознал
би дзе закончує Меджуґорє а дзе по-
чинаю Бияковичи. През цалу драгу, як
и у самим Меджуґорю, поставени штан-
ди зоз сувенирами, найчастейше на-
божних предметох, алє мож пренайсц
и практични ствари котри паломнїком
хасновити под час їх пребуваня на па-
ломнїцтве, як цо то нпр. киящки за
пендранє по брегу, якни процив диж-
джу, шапки и калапи процив слунка,
карсцелїки... Од самого места по место
Указаня водзи прикра драга дзе 1989.
року поставени бронзово релєфи зоз
отайствами пацеркох (Круници). По-
ставени Радосни и жалосни отайства
котри паломнїки модля док ше пендраю
по саме место. На самим месце Указаня
поставени кип Кралїци Мира, исти як
пред парохиялну церкву у Меджуґорю.
Вельки древени криж котри ше видзи
док ше пендра горе, означує место
дзе Богородица прейґ Мариї Павлович
перши раз поволала на мир, трецого
дня од дня указаня дзецом.
Най повеме и як ше то шицко случело
кед дзеци видзели Богородицу з дзец-
ком на рукох. Шецеро дзеци, Иванка
Иванкович, Миряна Драґичевич, Вицка
Иванкович, Иван Драґичевич, Иван

Иванкович и Милка Павлович 24. юния
1981. року коло 18 годзин, на брегу
Црница, дакус вецей як сто метери
понад места Подбрдо, видзели младу
жену котра на рукох тримала дзецко и
волала їх най ше приблїжа. Позлєкали
ше и нє приступели єй, посцекали. 
Ютредзень, дас у исти час, штверо з
нїх мало вельки порив же би ше вра-
цели на тото место дзе видзели жену
котру препознали як Богородицу. Були
то Иванка Иванкович, Миряна Драґи-
чевич, Вицка Иванкович и Иван Драґи-
чевич, а приключели им ше Мария Па-
влович и Яков Чоло. Приповедали з
Марию, модлєли ше з ню... Од того
дня, кажди дзень маю контакт з Бого-
родицу, указує им ше и прейґ нїх дава
порученє швету. Милка Павлович и
Иван Иванкович од теди вецей нїґда
нє видзели Богородицу. Двацец пияти
юний слави ше як рочнїца указаня.
Були велї сумнї до правдивосци їх твер-
дзеньох, а нєдовириє и нєшка вельке,
алє числени паломнїки шведоча о ми-
лосних хвилькох з Богородицу, о оз-
дравеньох после паломнїцтва, о чудес-
них зявеньох на нєбе, алє насампредз,
числени молитви на тим месце и у ок-
руженю, даваю окремну духовну моц
так же, хто вери – вери а хто нє, уж
сама молитва телїх людзох на истим
месце, значна за християнски живот.

Агнетка Балатинац

-  Предлужи ше...  -
Церква св. Якова у Меджуґорю

Белави Криж

Гоч ище вше тирваю лєт-
ни одпочивки и велї
людзе нє дома, пробо-

вали зме и удало нам ше до-
йсц до, того року вибраного,
предсидателя КУД “Осиф
Костелник” зоз Вуковару. То
пан Владо Русин. Замодлєли
зме го за розгварку же бизме
го дакус лєпше упознали и
на нашо щесце вон ю прила-
пел.

Хто владо Русин? Повед-
зце нам даскельо слова о
себе.

– Народзени сом 29. юния
1956. року у Вуковаре. Ту
сом препровадзел и цали
свой живот, окрем часох кед
сом под час вигнанства жил
у Сплиту. У Вуковаре сом за-
кончел основну школу и ґим-
назию. Ишол сом и на фа-
култет дзе сом абсолвовал,
алє сом нажаль нє дипломо-
вал. По одслуженей войски
оженєл сом ше зоз младенку

и маме два дзивчата Таню и
марчу. Тераз сом уж и дїдо.
По войну робел сом у по-
дприємстве “Чазматранс” як
шофер камиона, спрам по-
требох и автобуса, а остатнї
седем роки ноцами сом пре-
вожел новини на релациї Ву-

ковар – Винковци – Нови Сад
– Сримска митровица и на-
зад. Бул сом учашнїк Отечес-
твеней войни у охрани Ву-
ковару. Як и велї Вуковар-
чанє бул сом перше ранєти,
а вец и загарештовани у лаґ-
рох у Нишу и Сримскей мит-

ровици. Познєйше сом остал
робиц у войску, а после дзе-
шец роки як официр горват-
ского войска пошол сом до
пензиї. 

Поведзце нам даскельо
слова о своїх кореньох як
и о самим презвиску Русин.
Случує ше же людзе кед
чую вашо презвиско Русин
думаю же вам то назвис-
ко.

– И мнє ше то случовало, кед
чую Владо Русин питаю ше,
а яке ци презвиско. мой
оцец Славко приселєл ше до
Вуковару зоз Латярку, а мац
ми марча Ґвожджакова зоз
Петровцох. мойо предки по
оцови, т.є. мой прамдїдо зоз
України ше тадзи приселєл
нє так давно, под час Першей
шветовей войни. Цо ше до-
тика самого презвиска дакус
сом виглєдовал и нашол сом
лєм єдну особу зоз истим
презвиском у Задру. Оцец
мал брата, алє вон умар без
потомкох. Любов ґу рускей
бешеди и обичайох усадзели
ми мац и обидва баби зоз
хторима зме дома бешедо-
вали по руски. Оцец, а анї
його оцец нє бешедовали по
руски, прецо, нє знам.

одкеди сце член куД
“осиф костелник”?

– Бул сом член КУД “Осиф
Костелник” од самого наста-
ваня дружтва, значи то було
од 1968. року, та даґдзе по
1970. Грал сом ґитару, гоч
знам грац и велї други ин-
струменти. Закончел сом му-
зичну школу за ґитару и гар-
монику, так же ми гранє нє
проблем, а поготов же то
любим. Паметам же теди у
дружтве грали покойни Ки-
раль, еделински... Потим сом

ҐИТара, гарМонИка, БуҐна, ШИЦко єДно,
ЛєМ най Ше грає

роЗгВарка ЗоЗ ВЛаДоМ русИноМ, ПреДсИДаТеЛьоМ 

куД “осИФ косТеЛнИк” ЗоЗ ВукоВару 

З лїва на право: Наталия Барна, Владо Русин, Оленка Поштич
и едина Бурчак

Владо Русин, треци з лїва на Конференциї о руским питаню у Петровцох



пре други обовязки престал
ходзиц до дружтва. По вра-
цаню до Вуковару 2001. року
такой сом ше активно уклю-
чел и одробйовал роботи
хтори ше нєбарз видза, а вя-
зани су за просториї, прево-
женє, ушорйованє... През
тоти роки бул сом член Уп-
равного одбору и потримов-
ка моєй младшей дзивки
марчи хтора од малючка тан-
цує, а тераз и шпива соло.

Того року сце вибрани за
предсидателя. По вашим
думаню яка ситуация у
дружтве?

– Була би вельо лєпша ситуа-
ция кед би було вецей пенє-
жу. То нє лєм наш, алє и про-
блем других здруженьох. му-
шиме ше закриц з тим цо
маме. Хвильково нам найве-
цей пенєжи треба за путо-

ваня. Зоз вецей пенєжу мог-
ли бизме мац и вецей насту-
пи. маме можлївосци напра-
виц цаловечарши концерт
од два годзини и вецей. Ниа,
наприклад у макарскей зоз
єдну часцу дружтва мали зме
порихтану програму хтора
би тирвала годзину и пол,
алє зме ю мушели скрациц
бо орґанизатором тельо нє
требало. Тераз у дружтве
маме велї секциї. Робя та-
нєчна секция, дзивки и ве-
теранє; шпивацка секция,
хор и соло шпиванє. маме
литературну и креативну сек-
цию. Нєдавно нам ше удало
оформиц и оркестер, а на-
здавам ше же будзе и даяки
нєсподзиваня, алє о тим бим
за тераз нє бешедовал.

вельке нєсподзиванє и но-
вооформени оркестер...

– Я о тим роздумовал длуго,
длуго, длуго... Вуковарчанє
вше мали добри оркестер, а
по врацаню до Вуковару нїяк
же би ше по тим питаню дацо
конкретно ришело. Дзецох
цо граю єст, лєм их требало
найсц. За тераз то мали ор-
кестер, алє я верим же ше
вон прешири. Я им потераз
набавел ноти и робел сом з
нїма, а и надалєй ше будзем
старац же би тот оркестер
обстал. Хлапци любя грац и
барз добре граю, и од проби
по пробу вше су лєпши.

ваш живот насправди досц
вязани за музику. кальо
знам, член сце ище єдного
дружтва...

– Гей, член сом Городского
дуйного оркестру и у нїм гра-
єм на велькей буґни. Там
исто идзем на проби. Досц

путуєме и наступаме дзе нас
волаю.

Тераз ище час лєтних од-
почивкох, кеди рушице зоз
роботу и цо плануєце?

– Гоч штредок авґуста, ми уж
почали зоз пробами бо ше
пририхтуєме за наступ у мик-
лошевцох. Потим концом
септембра плануєме отримац
трецу по шоре дзецинску ма-
нифестацию “Перши аплауз”,
а верим же нам и цала єшень
прейдзе у рижних активнос-
цох.

Дзекуєм крашнє на розгвар-
ки и жадам вельо успиху як
Вам так и шицким членом
КУД “Осиф Костелник” зоз
Вуковару.

любица гаргай

Руснаци ше 250 роки
облїваю раз рочнє –
пондзелок после

Велькей ноци хлопи жени,
а вовторок наспак, жени
хлопох. Баржей обляти ше
гнїваю и чекаю идуцу Пасху
и строжа ше цали рок же
би врацели пожичене. Єст
вельо анеґдоти зоз тим оби-
чайом, и вше красни. Саме
швето Исусового воскре-
сеня, сущносц християнскей
вири, остава з боку. 
Шветова акция „Лядового
полїваня” або „Лядово спо-
куси” барз здабе на нас.
Найважнєйше ше поляц з
воду пред камерами, сли-
ковац, и цалу тоту параду
обявиц у цо вецей медийох.
Сама сущносц акциї – об-
рациц увагу на АЛС хороту
и уплациц найменєй 100 до-
лари до фонду за унапред-
зованє виглєдованя хороти
– пошла до другей край-
носци. Приповеда ше о тим
кадзи кому чурело и як ше
стресол, а уплати и саму

хороту нїхто анї нє спомина. 
Амиотрофийска латерална
склероза або Лу ґериґова
хорота то хорота централ-
ней нервней системи кад
приходзи до вимераня гор-
нього и долнього моторного
неутрона, односно слабенє
преноса сиґнала од мозґу
до мускулох, а вец и до ат-
рофиї мускулох. Чловек по-
става як рошлїна, и чека
же би умар.
На шицко тото явел ше и

єден хори од АЛС и пред-
ложел же би ше ґу тей хо-
роти приступело цалком
практично – же би го ду-
шебрижнїки положели до
кочика и прешпацирали по
городу и парку. То би му
вельо значело, окреме же
би ше надихал швижого
воздуху и обновел плюца
котрим, пре длуге нєрушанє,
грожи запалєнє. 
На щесце, на 100 000 жи-
тельох охоря лєм єдна або

два особи. Медзи познати-
ма то и бувши кошаркаш и
тренер Ацо Петрович и кан-
тавторка Ядранка Стояко-
вич. Хори думаю же од тей
хороти єст лїка, лєм кед
би ше єй пошвецело уваги
и за єй випитованє уложело
вецей средства. 
Кед уж сущнонсц у води,
Руснаци ше облїваю пре
погански обичай як символ
живота, окрипеня... Лєбо,
можебуц присутна и хрис-
тиянска вариянта – здога-
дованє на Исуса Христа,
кед на вистку о воскресну-
цу, котру преношели жени,
поганє их полївали же би
подїю заташкали. Односно,
охорени од АЛС, понеже
перши симптоми за тоту
хороту указую же чловек
нє чувствує яка вода –
жимна чи цепла. После хо-
рота сама напредує.

Дюра Винаї

• IZ NAŠIH MJESTA - З НаШИХ меСТОХ

Историю маю держа-
ви, городи, людзе,
алє верели чи нє и

рики, а медзи нїма и Босут
– рика котра дриме, бо го-
лєм пол рики анї нє чече.
Правда, дакеди кед задує
витор яґод да руша горе-
водно, та гевти котри го нє
познаю думаю же пременєл
цек. То дакус збунєло и ев-
ропску мисию кед була у Ви-
нковцох после Отечественей
войни и у своїм розпатраню
ришовала проблем хотори
лєм цо нє достал медзина-
родни розмири. Мушели зме
им розтолковац дакус на
ширше, а перше – дзе му
жридло. Ми гуториме же є
у жупанї на Сави. А дзе ше
улїва? Тиж так до Сави, алє
тераз у валалє Босут при
Сримскей Митровици у Сер-

биї (теди ище Югославиї),
алє после 132 км цеку.
Назберал вон за тоти кило-
метри и досц води, та до
Сави уцека зоз 174 кубики у
секунди, цо анї нє чудо кад
ноши воду зоз 2776 квад-
ратних километрох.
На своєй драги Босут пре-
ходзи рижни препреченя. Так
скорей Винковцох, при ва-
лалу Роковци направени пре-
лїв, та ше вельки води пущаю
за Винковцами, т.є. споза
гацу котри будовани на месце
звалєного под час войни.
Прето ше и уровень Босуту
розликує 2 до 4 метери, та и
то чудує людзох котри нє
познаю тоту рику. Випатра

нєможлїве же у ровнїни уро-
вень води нєвелькей рики
може мац таки розлики.
Тиж так пред саму гранїцу
зоз Сербию, у месце Липо-
вац направене ище єдно
преградзенє у цилю зачуваня
малих лєтних водох. Скорей
самого улїву до Сави Босут
ма ище єдно препреченє, а
то шлайс зоз хторим ше кон-
толує улїванє босутскей
води, алє ше тиж так бранї
уход савскей води до Босуту
кед високи уровень Сави.
Алє, чи вше було так?
Исную податки же Босут бул
плївни под час Римянох, а
исную и шлїди же бул скап-
чани зоз Саву при Штитару,

а при Винковцох през поток
Ервеницу скапчани зоз Вуку
и Дунайом. Нажаль, од того
остали лєм шлїди и подаєден
запис.
По конєц 19. вику на Босуту
ше скоро нїч нє робело, вон
ше вєшенї и на яр вилївал и
залївал поля, валали та аж
и Винковци, а цеком лєта
оставал без води и прерас-
тал до бари. Прето 1884.
року на улїву Босута до Сави
вибудовани шлайс хтори ту
стал по 1924. рок кед го вель-
ка вода рознєсла.
Праве то були златни роки
кед ладї плївали по Босуту
и то нє лєм терховни, на
хторих ше превожело древо
зоз спачванских лєсох, алє

и путнїцки. После 1924. року
по Босуту ше могло плївац
лєм кед уровень Сави бул
високи. Транспорт ше змен-
шовал и 1926. року цалком
замар. На улїве Босуту до
Сави 1931. року направени
шлайс черпаца станїца и од
теди ше по Босуту вецей нє
плїва окрем на чамцох.
Наздаваме ше ище беґелю
Дунай – Сава, а тото на-
здаванє тирва ище од 1770.
року и чежко вериц же го
праве ми дочекаме. Випатра
же слика парней ладї Борис
останє єдина памятка же по
Босуту кедиш плївали ладї.

Данил Перунски, дип. инґ.

Велька путнїцка парна ладя на Босуту початком 20. вику

БосуТ рИка ХТора ДрИМе

Kada dođete u glavni
grad Ukrajine, Kijev,
oduševit će vas nje-

gova arhitektura, brojni parkovi
te bogata povijest vidljiva sko-
ro na svakom koraku. Ono što
ovaj grad čini posebnim  po-
zlaćene su kupole mnogob-
rojnih ruskih i ukrajinskih ka-
tedrala, arhitektonskih i povi-
jesnih remek djela.

KATEDRALA SVETE 
SOFIJE

Katedrala  sv. Sofije jedna je
od najstarijih sačuvanih crkava
u Kijevu. Okružena zelenilom
parka uzdiže svojih 13 po-
zlaćenih kupola koje predstav-
ljaju Krista i 12 apostola. Iz-
građena je u 11. st. za vrijeme
vladavine  Jaroslava Mudrog,
tadašnjeg vladara Kijevske
Rusi. Crkva je izgrađena po
uzoru na sofijski manastir u
Konstantinopolju. U  crkvi se
nalaze freske i mozaici koji
nemaju premca u svjetskoj
umjetnosti, a prikazuju Bogo-
rodicu, obitelj  Jaroslava Mud-
rog, scene iz lova, glazbenike
i glumce. Katedrala je tokom

godina doživjela mnoge pro-
mjene koje nisu umanjile nje-
zinu ljepotu. Danas je muzej i
veliko nacionalno svetište.

MIHAJLOVSKA 
KATEDRALA

Kada izađete iz sofijske ka-
tedrale, ugledat ćete još jednu
crkvu vrijednu divljenja, Mi-
hajlovsku katedralu.
Nalazi se na zapadnoj obali
Dnjepra, u administrativnom
djelu Kijeva. Izgrađena je u
12. st., a 1937. Sovjeti su je
srušili.
Prije rušenja mozaici su uklo-
njeni i odneseni u Sankt Pe-
tersburg. Današnja crkva iz-
građena je 2001. godine i pred-
stavlja kopiju one  iz 12. st.
Mozaici su vraćeni te ponovno
postavljeni 2004. godine.

ANDRIJEVSKA
CRKVA

Nalazi se na vrhu Andrijevskog
uzviza. Andrijevski uzviz  stara
je ulica u Kijevu, popločena
velikim, nejednakim, kamenim
blokovima.

To je ulica suvenira i slikara s
gusto poslaganim štandovima
na kojima se mogu kupiti sva-
kakve sitnice, i gdje se mogu
naći suveniri sa slikama cara
Romanova, Staljina, Lenjina...
Dakle, izgrađena je na mjestu
gdje je, prema legendi, apostol
Andrija,  doplovivši Dnjeprom,
podigao križ i prorekao da će
ovdje nastati veliki kršćanski
grad.
Crkvu je 1754. godine izgradio
talijanski arhitekt Bartolomeo

Rastrelli, koji je, također, iz-
gradio i Zimsku palaču u Sankt
Petersburgu.
Crkva ima pet manjih i jednu
veliku kupolu.
Andrijevska crkva je, prema
nekima, najljepša i najskladnija
pravoslavna crkva s prekrasnim
plavo zlatnim tornjevima koji
se s vrha Andrijevskog uzviza
uzdižu prema nebu.

Slavica Čorak

Andrejevska crkva

Sveta Sofija

zlAtne kUPole kijevA
PUtevimA PReDAkA oD slAvonije Do UkRAjine

Mihajlovska katedrala

• KORIJENI - КОРеНЇ

Дня 13. мая 1972. року у просториї
Месней заєднїци у Прерадови-
човей улїчки у Заґребе отримана

Сновательна схадзка Културно-про-
свитного дружтва Руснацох-Українцох
Заґребу, на котрей були присутни коло
50 особи. За предсидателя вибрани
Маркиян Ружицкий, за подпредсидателя
Владимир Крайцар, за тайомнїка Борис
Гралюк, за касира Гавриїл Такач, а до
Вивершного одбору ище вибрани Бла-
женка Старчевич народзена Колода,
Любица Хромишова, Микола Юриста,
Юлиян Планчак, Роман Нота, Лидия
Николичова и Мирослава Щибайло.
Формованє Дружтва порушали руски
и українски студенти зоз Славониї, за-
падного Сриму и сиверней Босни, а
идею о формованю Дружтва потримали
и одроснути Руснаци и Українци зоз
Заґребу.
На початку своєй роботи члени Друж-
тва зиходзели ше каждого пиятку у
Доме „Сутєска“ на Главним Врбику, а
од априла 1974. року штвартком у про-
сториї „Ческей беседи“ на Долцу. Друж-
тво штредком 1974. року мало аж коло
120 членох, котри були анґажовани у
роботи шпивацкей, рецитаторскей,
драмскей и шах секциї, як и у тамбу-
ровим оркестру, а члени Дружтва, мед-
зи иншим, наступали на манифестаци-
йох Руснацох и Українцох у Петровцох,
Миклошевцох, Руским Керестуре и За-
ґребу. Од 1974. року Дружтво поряднє
орґанизовало ткв. Руско-українски бали
у Заґребе, а у рокох споза того члени
Дружтва наступали и на манифестациї
„Липовлянски стретнуца“, потим у Баня

Луки, Прнявору и индзей.       
Дня 15. мая 1982. року у просторийох
„Ческей беседи“ на Долцу отримана
Шветочна скупштина Дружтва з нагоди
10-тей рочнїци снованя. Пригодни звит
о роботи Дружтва поднєсол предси-
датель Владимир Крайцар, а у музичней
часци тей шветочней схадзки наступели
Алекса Павлешин, Катарина Племенчич,
жуборка Барин и Михал Гарди. На
фотоґрафиї зоз тей схадзки особнє
сом препознал вкупно штири особи.
То Владимир Нота (други з лївого боку,
у окулярох), новинар Василь Сикорски,
проф. др Иван Миклош и владика Сла-
вомир Микловш. Остатнї три особи
шедза цалком на правим боку.
У першей половки 2012. року требали
буц отримани Виберанкова и Шветочна

схадзка Дружтва з нагоди 40-ей рочнїци
снованя КПД Руснацох-Українцох зоз
Заґребу, алє предсидатель Славко Бур-
да исти нїґда нє зволал!? Концом яри
або под час лєта 2012. року Ансамбл
„Кобзар“, котри пред тим бул лєм єдна
зоз даскелїх секцийох КПД Руснацох-
Українцох зоз Заґребу, учленєл ше до
Українскей заєднїци Горватскей, а за-
ґребски Руснаци, їх вкупно дзешец,
дня 21. октобра 2012. року оформели
КПД „Рускиня и Руснак“ и нєодлуга
споза того учленєли го до Союзу Рус-
нацох Горватскей у Вуковаре. На тот
способ цалком претаргнута заєднїцка
културна робота заґребских Руснацох
и Українцох, длуга полни штири деце-
ниї.

Яким Пушкаш

• STARE FOTOGRAFIJE - СТаРИ ФОТОҐРаФИЇ RECEPTI - РеЦеПТИ

Як ПресЛаВенИ ПерШИ ДЗеШеЦ рокИ 
руско-украЇнского ДруЖТВа ЗоЗ ЗаҐреБу

Квас положиц до млєка най подидзе.

До миски положиц:
1 шольку (за чай) масци
1 шольку домашнєй шметанки
2 вайца
1 ложичку солї
40 дкґ сира
муки кельо поднєше.

Шицко ше загнєце, оxаби най дакус
кишнє, розженє ше и поправи зоз мод-
лу поґачи. 
Поґачи поскладац до тепши и док да-
кус подкишню положиц иx печиц дас
30 минути на 180°Ц.

Смачного! 

Марияна Джуджар

ПоҐачИ ЗоЗ сИроМ

• POLJOPRIVREDA - ПОЛЬОДЇЛСТВО

Бизовно кажде позна желєну ша-
лату, можлїво же ю виховює у
своєй загради, послужує ґу месу,

печеним кромпльом, рижнородним ком-
бинацийом меса и прилогох. На малих
поверхносцох, у загради ше шеє ди-
ректно и преридзує, або ше на вельких
поверхносцох садзи зоз пресади, а у
зависносци о реґиї, найчастейше наяр,
вєшенї або и през цали рок. 

Шалата по латински Lactuca sativa L.
припада до ботанїцкей фамелиї Aste-
raceae до хторей насампредз спадаю
украсни рошлїни астери, кризантеми,
файрушки, смилє, ехинацеа, невен, ре-
пик, далматински бухач, марґитка, слу-
нечнїк, чичовка, цикория, ендивия, ра-
дич, лампащик и ище велї други. Гоч
розлични по хабитусу, фарби квиткох
або хаснованю, тото цо шицки начиш-
лєни рошлїни повязує то формованє
квета, так воланей квитковей главочки.
Главочка зложена зоз вельочислених
поєдинєчних квиткох, хтори после оп-
ращкованя и оплодзованя даваю на-
шенє. Правда, и ту єст розлики, дзе-
поєдни зоз начишлєних рошлїнох у
квитковей главочки маю два файти
квиткох, язичкасти и тубуларни (у фор-
ми цивочки), а други лєм язичкасти. То
дефинує файту оплодзованя – стра-
нооплодзованя або самооплодзованя.
Шалата самооплодна рошлїна, цо знач-
не знац пре продукцию власного на-
шеня. За нашенє ше охабя найкрасши,
наймоцнєйши и найздравши индивидуи.
Нашенє у шлїдуюцим року да потом-
ство-шалату исту як и матична рошлїна
пре самооплодзованє, бо ноши исту
ґенетску информацию. Можлїви од-
ступаня у характеристикох потомства
виноши од 5 до максимално 10%.  

Шалата як и кажда друга рошлїна ма
шицки часци: корень, стебло, лїсце,
пупчата, квитки, нашенє. Цо характе-
ристичне за шалату то єй виразно ре-
дуковане, збите стебло хторе на себе
ноши лїсца, а у пазуху лїсцох находза
ше очка. Понеже стебло збите и ре-
дуковане, лїсца барз збити, налєгую
єдно на друґе и творя розету або главу.
Шалата ше прето дзелї на лїсцату и
ґлавату шалату. До лїсцатей спадаю
шалати цо формую розети, а до глава-
тих цо формую главку. Главата шалата
надалєй ше дзелї на путерицу зоз ґлад-
кима, округластима и мегчейшима лїс-
цами и кристалку зоз хрустацима лїс-

цами зубкастого рубца. Шалата ше у
Европи хова од 8. столїтия. Старша
файта то путерица хтора ше у тей
форми спомина у 16. вику и була хована
у манастирох. Кристалка новшого да-
туму, настала з оплеменьованьом у
Америки концом 19. столїтия. Шалата
перша файта заградкарских рошлїнох
хтора ше почала ховац у склєняних за-
критих обєктох у Анґлиї. У швеце ше
продукує на округло 800 000 гектари,
просекови уроди коло 22 тони по гек-
тару. У склєнярнїкох ше посцигую вельо
векши урожаї. У нєшкайши час вецей
ше глєда кристалка пре хрустацу кон-
зистенцию лїсца и благши смак. През
оплеменьованє страцела ше горкосц
шалати, хтора ше кеди нєкеди може
зявиц у нєповольних условийох вихо-
вйованя. Шалата рошлїна длугого дня,
цо значи же у условийох длугого дня
концом яри и влєце прераста и квитнє,
преходзи до ґенеративней фази. Прето
ше хова зяри и вєшенї у условийох
краткого дня, же би остала у веґета-
тивней фази – розети або главки.
Цо ше дотика сортименту, иснує вельке
число рижнородних сортох шалати,
хтори ше розликую по форми, фарби,
наменки, часу хованя, за хованє у за-
критих просторох або на отвореним.
Службова Горватска сортна лїстина
за 2014. рок, хтору видава Завод за на-
шенкарство и пресаднїцарство у Осиє-
ку, чишлї 54 реґистровани сорти ша-
лати. Сортна лїстина и информация о
реґистрованих сортох окреме значна
продуковательом пресади, хторим то
єден од условийох за добиванє декла-
рациї. Сортна лїстинаа доступна на
интернету под линком: 
http://bit.ly/WDR4mb

Стари, традиционални сорти шалати
то нпр. Атракция, Штири рочни часци,
Нансен, Люблянска леденка, Далма-
тинска леденка, Майска кралїца, Ве-
ґорка и Посавка за жимску продукцию,
Кристал лєтна жовта, Кристал желєна
жимска и велї други.

У приобалним подручу можлїво ховац
заградково рошлїни и вжиме, як на-
приклад цибуля зоз пресади, капустово
файти, шалати, радич, порилук и по-
добне. На сиверним Ядрану продукцию
огранїчує, попри температурох, хтори
краткотивацо падаю и глїбше попод
нулу, и нєдостаток шветлосци. У таких
условийох и на тих просторох путерици

ше указали як найквалитетнєйши за
жимску продукцию у нєзогриваних плас-
тенїкох. Продукция вельо длугша, тирва
3-4 мешаци, алє може ше посцигнуц
досц добри резултати. Цо ше дотика
поживносци и здравственей вредносци,
шалата ше состої зоз 95% води, ма ви-
тамини и минерали и антиоксидативну
супстанцу лактуцин. 100 ґрами шалати
ма лєм 18 килокалориї. Окреме ше
ценї пре позитивни ефекти на функцию
шерца и покруткох, а зменшує и при-
цисок. Окрем тих вредних состойкох,
окреме жимска шалата хована у усло-
вийох нєдостатного шветла и прео-
билного гноєня зоз азотом (КАН-а або
Уреа) набера чкодлїви нитрати у лїсцу.
Допущени количества нитратох у лїс-
цатих заградкових рошлїнох (шалати,
шпинат, риґа, блитва..) реґулована за-
конски зоз правилнїком (NN 146/2012)
хтори ше одноши на найвисши дошлє-
бодзени количества контаминантох у
поживи. За шалату то у жимским пе-
риодзе у пластенїкох (од 1.11. по 31.03.)
5000 милиграми нитратох по килограму,
од 01.04. по 30.09. за шалати зоз плас-
тенїкох то 4000 милиграми нитратох
по килограму. У истим периодзе у ша-
лати вихованей на отвореним полю
шме буц найвецей 3000 мг нитратох
на килу шалати. Нитрати (єст их и у
сухомеснатих продуктох – нитритни
солї) унєшени до орґанизму преходза
до нитритох хтори канцероґени. Окреме
прето потребне водзиц рахунку о дозох
азоту, бо рошлїни, поготов вжиме, маю
менши рати фотосинтези и нє убудо-
вюю шицок понукнути азот до орґан-
ских злученьох, алє го набераю у нит-
ратней форми у лїсцу.

Славица Дудаш

Цо ЗнаМе о ЖеЛєней ШаЛаТИ?

Шалата путерица у форми розети

• POLJOPRIVREDA - ПОЛЬОДЇЛСТВО

Як тота велька рика бе-
лави Дунай, так чече
и наш живот, преход-

зи и ридко кеди ше врацаме
на дацо цо було скорейших
рокох актуалне лєбо аж и
напредне. З рока на рок ше
стретаме зоз вшелїякима
проблемами и пробуєме их
ришиц на найлєпши способ,
алє нїяк нє можеме заобисц
факти же нашо предки жили
у иншаких условийох, у чаше
кед держава водзела окрем-
ну старосц о наших польоп-
ривредних продуковательох
лєбо статкарох. Роками, та
аж и виками жем обрабяли
з коньми, вечар дому при-
ходзели вистати, алє напре-
довали. Векшина з нїх каж-
дого року докупела даєдну
бразду жеми и так преши-
рйовала свой маєток. Часто
ше могло чуц слова: „Кед
слунко видзе спод хмари чує
ше дурканє кочох, то людзе
иду на польо полни радосци
у очох!”

Седемдзешатих рокох преш-
лого сторочя нашо валали
були маєтни и теди од рана
до вечара гурчали трактори
и каждого року посциговани
рекорди на державним уров-
ню. Параст хтори мал лєм
10–12 гольти жеми лєгко по-
купел шицко потребне за су-
часну продукцию. Найваж-
нєйши факт же тото цо па-
раст випродуковал на тар-
ґовищу лєгко прешло и же
одкупни цени мали економ-
ску оправданосц. Були задо-
вольни шицки. Но нєшка цал-

ком иншак. Цену продуктом
наших парастох одредзує ку-
пец, а репроматериял про-
дукователь лєбо тарґовишни
центри. Нашо продукователє
вельо раз поспреведани, про-
дукти одкупени, а за випла-
цованьом ше чека дакеди и
по вецей мешаци и на концу
добре кед пенєж сцигнє.

Потребна помоц держави
лєбо локалней заєднїци

Без огляду же польоприв-
редна продукция барз на-
предовала, же ше за обра-
бянє жеми хасную вельки и
моцни машини, же ше шею
лєбо садза нови сорти по-
льопривредних културох, же
ше посцигую векши урожаї,
взагальни заробок менши, а
дакеди добре кед ше наход-
зи и на позитивней нули.
Праве прето нашо парасти
нєзадовольни, глєдаю помоц,
а ю можу на рижни способи
достац од держави прейґ

субвенцийох и локалней за-
єднїци хтора би им требала
помагац насампредз у орґа-
низацийним поглядзе. Цо то
значи? Остатнї децению лєбо
два прешвечели зме ше же
парасти хтори у своєй влас-
носци маю и по двацец голь-
ти жеми нє можу на польо
одходзиц шпиваюци и з лю-
бову. Тоти продукователє
примушени попри класичних
польопривредних културох
на своїх поверхносцох ховац
ище койцо же би остварели
додатни доходок. То добре,

а ниа прецо. Скорей як сом
ше одлучел заградково рош-
лїни ховац у завартим про-
сторе интересантни ми бул
економски рахунок. Кед ше
тот релативно мали простор
лєбо поверхносц хаснує най-
рационалнєйше, з нього ше
достанє вельо, вельо вецей
як од жита лєбо кукурици. 
А цо ховац, хторим културом
пошвециц найвекшу увагу?
На тото ше одвит достанє
кед ше добре випита тарґо-
вище и його поглєдованя, а
праве нам ту може помогнуц
локална заєднїца з помоцу
хторей оснуєме интересни
здруженя лєбо кластери. Цо
представя кластер? 

То место повязованя роз-
личних польопривредних
продуковательох прейґ хто-
рого ше глєда и реализує
пласман, обезпечує механи-
зацию, репроматериял и по-
моц наукових институцийох.
Вон своїм членом дава по-
тримовку, едукацию и совити
у рижних сеґментох. Но то
лєм перши крочай у сучасней
продукциї, на приклад за-
градкових рошлїнох лєбо
овоци без огляду чи продук-
ция орґанизована у завартим
чи на отвореним просторе.
Кед же продукователь про-
дукує на менших поверхнос-
цох свойо продукти попреда
на пияцох и будзе мац векши
заробок по квадратним ме-
теру, а кед роби на велько
пласман, як уж гварене, обез-
печує кластер. Но мушим на-
глашиц же предусловиє за
успишну роботу кластерох
и шицких його членох же би
у цалосци на законских ос-
новох було орґанизоване тар-
ґовище. Контракт зоз купцом
ше муши випочитовац. 

Думам же за будучносц год-
зен буц барз хасновити при-
клад у восточней Славониї
зоз шедзиском у Церни, дзе
значне число продуковате-
льох зоз вецей валалох ос-

новали кластер и почали зоз
продукцию шпарґли и батату
(слатка кромпля). Бешедовал
сом зоз нїма и можем повесц
же виражели задовольство
и кед у питаню одкупна цена
и пласман. Найвекше коли-
чество продуктох ше вивожи.
Чом би ше таке дацо нє
оформело и у наших вала-
лох? Инициятиву би требали
дац продукователє, а шицку
другу помоц локална заєднїца
и нашо одвитуюци фаховци.

жем по своєй квалитети аж
и лєпша як гевта славонска,
а вредни руки нашого Рус-
нака нїґда нє буду заоставац
за другима. Треба лєм почац. 
Пред даскелїма роками мал
сом нагоду нащивиц єдну
часц у Италиї и до того сом
ше прешвечел. Исную клас-
тери рижних профилох. Про-
дукция ше планує на уровню
кластера и ридко єст два
кластери у ширшим околїску
же би продуковали подобни
рошлїни. Исную винїцаре,
овоцаре подзелєни по сор-
тох, продукователє белавей
парадичи и друге. Скоро каж-
ди ма свою банку и кед про-
дукователь випоручи свойо
продукти истого дня реали-
зує виплацованє. 
Наздавам ше же таки способ
продукциї, предаваня и ви-
плацованя будзе и на наших
просторох и же себе ми сами
будземе одредзовац судьбу,
алє кажди продукователь
муши знац же ше перше и
по найвисших ценох предава
и купує найквалитетнєйши
продукти.

желько Лїкар, дипл. инґ. 

Шпарґла, глєдана и здрава рошлїна 

Батат, сладка кромпля

каЖДоДньоВа ТраПеЗа ПарасТоВа

ЗДруЖоВанє наМ єДИнИ ВИХоД

• HUMORESKA - ГУмОРеСКа

Патраци у кину койдзеяки
америцки акцийски филми
заключел сом же фах ог-

ньогасца досц интересантни, алє
и опасни, и же го можу окончовац
лєм винїмково шмели людзе з
вельким шерцом. Прето и я на-
думал постац огньогашец! Понеже
жиєм на валалє, а ище сом анї нє
полнолїтни, вец сом ше под час
школского розпусту, односно под
час тлачидби, приключел валал-
ским огньогасцом у лєтних де-
журствох у огньогасним доме. З
оглядом же сом бул початнїк, вец
сом дежурал у дружтве з єдним
искуснєйшим огньогасцом. Час
зме препровадзали читаюци но-
вини и бавяци шах.  
Раз так, док искуснєйши огньо-
гашец курел на дворе огньогас-
ного двора, до просториї улєцел
єден мнє нєпознати челєднїк. 
– Огень, огень! – кричал воз-
будзено. 
– Помали, помали! – змирйовал
сом чловека. – Перше ше гвари
„добри дзень“ або „добри вечар“,
потим ше пове хто сце и цо сце,
а потим цо и дзе гори! – подучел
сом чловека з основами красного
справованя медзи людзми. Мед-
зитим...
– Вибил огень у нашим обисце!
Помагайце! – кричал и надалєй
нєпознати.
– же вибил огень уж сом чул,
алє хто ви и цо гори потераз сом
ище нє дознал! – гварел я.
– Я Петро, а гори слама на концу
нашого двора! Помагайце! – и
надалєй кричал тот чловек.
– Рушели зме далєй од початку!
– гварим я. – А дзе ше находзи
тота ваша слама?
– На дворе, гварел сом уж! –
гварел Петро. 
– А дзе ше находзи тот ваш
двор? – пробовал сом дознац.

– Пребач, леґинь, цалком сом
ше змухавел, та сом нє гварел
найважнєйше! Слама, мой двор
и моя хижа находза ше на концу
улїчки! – гварел чловек и з руку
указовал у напряму своєй хижи. 
– Та цо нє гварице! Ша и я там
жиєм, лєм мойо родичи и я биваме
на початку улїчки! А ви ше нє-
давно приселєли до валалу? –
заинтересовал ше я.
– Гей, ми Українци з Босни!
жена, я и пецеро дзеци! – одви-
товал Петро.
– А як вибил огень? – сцел сом
шицко дознац, як даяки стари ог-
ньогашец.
– Найстарше дзецко, син, бавел
ше коло слами, та випатра же
вон, нароком або нє, запалєл сла-
му, котру сом порихтал за жиму,
за спод статку!
– Но, добре, тераз шицко ясне,
алє мушим вам повесц же я особ-
нє нє шмем уключиц сирену за
огень, понеже сом ище вше ма-
лолїтни, та прето поволам стар-
шого огньогасца! – потолковал
сом чловекови цалу процедуру.
На мою поволанку нєодлуга при-
шол старши огньогашец.
– Пред тим як уключим огньо-
гасну сирену, мушел бим, за по-
чаток, записац вашо мено и през-
виско, мено оца и мацери, дїда и
баби, место и датум народзеня
за шицких, як и числа особней
карти за шицких вас, потим мено
вашей супруги, єй мацери и оца
и датуми їх народзеня, як и число
особней карточки за шицких, по-
тим мена и презвиска шицких ва-
ших сушедох, як и датими їх на-
родзеня и числа їх особних кар-
точкох! – гварел старши огньо-
гашец.   
(1974)   

Яким Пушкаш

ЖИВоТ у соЦИЯЛИЗМе

ПроЦеДура Ше МуШИ
ПочИТоВаЦ!

наШо 
роБоТИ

Схадзка була заказана на
осем годзин. Пре важ-
носц истей Емил станул

ище на шейсц, попил турску
кафу, а потим ше з „филипсову“
машинку за бритвенє нашвидко
остругал. 
Дакус поспани почал ше облє-
кац. Кошуля и ципели були ита-
лиянски (купени „специялно“ у
Трсту), шмати з Нємецкей, а
бунда, жимска шапка и рукавици
з Русиї и Турскей. Кед ше об-
лєкол, вжал актен-ташку (котру
купел у Австриї), поклад до нєй
найнужнєйши материяли за
схадзку и пенкало фирми „Пар-
кинс“, як и дацо за поєсц. Пре
шпорованє нє сцел єсц у ресто-
ранє, та прето до паперу закру-
цел дакус мадярскей шунки и
сира. Кед спикер на японским
транзистору гварел же точно
седем годзини, Емил вжал ключи
од французкого „Реноа“ и од-
везол ше у напряме подприєм-
ства. Пред подприємством ище
раз руцел погляд на швицарску
годзинку и видзел же по початок
схадзки єст точно 35 минути.
То нагода же би нашвидко пре-
патрел материяли за нєшкайшу
схадзку.
Схадзка у цалосци була пошве-
цена лєм єдней точки: Як огра-
нїчиц превельки увоз странских
продуктох. Понеже бул дипло-
мовани и искусни економист,
алє и прави чловек на правим
месце, Емил мал уводне слово.
(1982)

Яким Пушкаш

на ВИкенД куПанє До ноВого ВИноДоЛского ПоД час
ЛєТа 1966. року ТреБаЛо ПрейсЦ 1.400 кИЛоМеТрИ И

ВоЖИЦ Ше на аВТоБусу ВкуПно 24 гоДЗИнИ! 

Року 1964. Комуналне
оддзелєнє Општини
Вуковар принєсло од-

луку, як и каждого лєта пред
тим и у рокох споза того,
дзе ше жителє Вуковару и
Илоку, як и околних валалох,
можу шлєбодно купац. Були
то шлїдуюци локациї: „Турска
скела“ у Илоку, „Орлово ос-
трово“ на Вучедолу, часц лї-
вого побрежя Дунаю у длу-
жини Борово Населєня, го-
родске купалїще у Вуковару,
часц побрежя Дунаю волана
„Скелица“ и острово на Ду-
наю у напряме вуковарского
Ленїнового шпациралища.
У тих рокох Вуковарчанє уж
почали одходзиц на лєтованя
на морйо, теди ше звичайно
путовало на „Застави 750“,
або „Застави 1300“, а най-
частейше ше одходзело на
ткв. „Цриквеничку ривиєру“,
односно до Цриквеници, Но-
вого Винодолского и Селцу.
Од даґдзе початка лєта 1966.
року Автобусне подприєм-
ство „Превоз“ з Вуковару
уведло ткв. викенд путованє
до Нового Винодолского.
Прецо до Нового Винодлос-
кого, котри теди бул лєм
мали рибарски валал, як и
Селце, а нє до Цриквеници,
хтора и у тедишнї часи була
прави город и мала шицко
цо туристови и путнїкови
требало на преходзе – нє

поспишело ше ми дознац.      
„Одисейово путованє“ до Но-
вого Винодолского и назад,
длугоке коло 1.400 километ-
ри, починало пиятком на три
годзини рано, у чаше кед
ище и когути спали, та як
вец нє и людзе! Рушало ше
з импровизованей автобус-
ней станїци опрез Готела
„Лєв“, понеже терашня ав-
тобусна станїца ище нє була
вибудована, а на початней
станїци звичайно було лєм
даяких дзешец „туристох“.
Кажди з нїх ношел торбу
або два, а у торбох ше обо-
вязково находзели вельки
ручнїк, ґачи за купанє, од-
носно баде-костим з єдней
часци, хлєб, колбаси, огурки,
цибулї, яблука, шлївки або
даяка друга овоц и обовяз-
ково вода.
Перша идуца станїца наход-
зела ше у Борово Населєню,
дзе вошли нови путнїки, и
потим ше автобус нє заста-
новял по Винковци. Вец ше
прейґ Иванкова и Миканов-
цох ишло за жупаню, цо
було досц нєзвичайно, прето
же то нїяким концом нє була
найкратша драга. У жупанї
автобус вишол на авто-драгу
и нє застановял ше по Сла-
вонски Брод. Ту шофере и
путнїки мали перши 15 -
минутови оддих, котри ви-
хасновали же би попили пер-

шу раншу кафу, обовязково
гевту „турску“, дакус розцагли
ноги, надихали ше воздуху
або окончели малу нужду.
Автобус потим предлужел
воженє по авто-драги у на-
пряме Заґребу, зоз кратким
затримованьом у Новскей. У
Заґребу була 15-минутова па-
вза, потим шлїдзело воженє
по автобусну станїцу у Кар-
ловцу и потим воженє у на-
пяме Горского Котару. По-
лудзенок бул у ресторану на
Добри и коштал тедишнї 500
стари динари, цо би нєшка
було коло 50 куни, або у

Делницох, алє за путнїкох
нє бул обовязкови. Предос-
татня станїца була Риєка, а
остатня Нови Винодолски,
дзе автобус сциговал медзи
14.30 и 15 годзин, односно
после коло 12 годзини путо-
ваня!           
Путнїки ровно з автобуса
одходзели на побрежє моря,
дзе ше дакус припатрали на
морйо и купачох, а потим
ше врацели до автобуса, по
торби, и потим пошли пре-
найсц приватни апартман,
односно хижочку за преспац.
То тирвало барз кратко, най-
вецей пол годзини, так же

уж на 15 або 15.30 годзини
шицки були на побрежю
моря! Шлїдзело звичайне ку-
панє и слункованє, а по вечар
истого дня векшини з вуко-
варско-боровских „туристох“
поспишело ше вигориц на
слунку и потим ше цалу ноц
масцели зоз кислим млєком
и йойчали! Ютредзень, ро-
зумлїве, углавним прешедзе-
ли у хладку! А кед за два
або три викенди ознова при-
шли на викенд-купанє до Но-
вого Винодолского, вец оз-
нова повторели исту гриш-
ку!

Рушанє з моря у напряме Ву-
ковару було заказане за
внєдзелю рано, а до Борово
Населєня и до Вуковару при-
ходзело ше у пополадньових
годзинох. За тото кратке лє-
тованє у Новим Винодолским
требало видвоїц нє мали пе-
нєж, прейсц коло 1.400 ки-
лометри и прешедзиц у ав-
тобусу коло 24 годзини! Лєм
прето же би ше тоти „ту-
ристи“ могли похвалїц суше-
дом и родзини або на роботи
же лєтовали на морю!  

Яким Пушкаш 

Вяза медзи Руснацами и
Петровцами тирва коло
200 роки. Кажда ґене-

рация цеком свойого часу
приношела дацо нове и ин-
шаке. Менял ше швет коло
нас, а зоз нїм ше менял и
Руснак, у даєдних напрямох
помалши, а у других швидше
як други.
Кед бешедуєме о часох ос-
медзешатих рокох прешлого
столїтия, даєдни читателє або
слухаче можу заключиц же
лєм йойчиме за такима крас-
нима часами у котрих параст
жил лєпше як гоч кеди пред
тим и по тим. Упечаток же
плачеме пре нєщесну судьбу
параста можебуц порушани
и пре носталґию за гевтима
часами и по старим народним
думаню же “чловекови мла-
досц найкрасша часц живота”,
та и часи у котрих чловек
бул млади познєйше випат-
раю идеалнєйши и красши.
Но, чи так, чи нє, тоти часи
були єдни зоз гевтих у хторих
параст жил добре од своєй
роботи, а читателє най роз-
судзую о нїх спрам свойого
искуства.
живот Руснака на валалє нє
круцел ше лєм коло поля,
хлїва, кармика и загради. Лю-
бел Руснак вше, а слава Богу
и нєшка люби шпиванку, ве-
шелє, добре єдло и пице,
дзбал за церкву и виру, бо у
каждим руским валалє вибу-
дована церква, та гоч нас у
месце жила и гарсточка, пер-
ше ше церква будовала.
Дзбал Руснак и за школу,
вше було значне же би млади
були школовани спрам часох
у хторих жили и як ше то
глєдало. Патрело ше вше же
би обисца випатрали шорово,
валяло ше стари хижи и бу-
довало нови и красши, бо
фамелия вше була на першим
месце, у фамелиї ше ховали
дзивки и синове, женєло ше
и одавало.
У прешлим чишлє зме роз-
почали писац и яри и єй кра-
си, о любови хтора прекви-
тала у маю и тераз сцигуєме

ґу єшенї и часу у котрим ше
тоти ярнї любови здружую
до малженствох, рихтаю ше
свадзби, женїдби и одаванки.
Свадзба ма свой окреми зми-
сел у живоце руского наро-
ду.
У розгварки зоз страшимa
валалчанями дознавам як то
було буц на свадзби кед вони
були дзеци и як вони запа-
метали свадзбованє у тих ча-
сох пред Другу шветову вой-
ну. По їх словох, тедишнї
свадзби нє були таки богати
як нєшкайши, алє на свой
спосб були цикавши як нєш-
кайши. Шицко мало якиш
свой шор, од самого пририх-
тованя и способу на котри
леґинь и дзивка уходзели до
малженства.
Скорей шицкого требало
окончиц питанки. Часто було
же двойо младих котри ше
беру маю прихильносц єдно
ґу другому и їх родичи при-
ставаю же би ше побрали.
Млодийово родичи по до-
гварки одходзели до млодо-
вих же би ю спитали. Ту ше
обовязно находзели андї або
нини зоз блїзшей и дальшей
родзини вишулькани за таки
роботи котри помагали же
би шицко добре закончело.
Требало ше порадзиц о свад-
зби, у першим шоре з чого и
як млада пара будзе жиц, ке-
льо талу достаню и подобне.
У векшини случайох млади
жили у млодийових, но було
то вшелїяк, понеже у каждим
обисцу було вецей синох. Ма-
єтнєйши куповали хижи, а
худобнєйши жедлярели док
нє дошли до кущик пенєжу
и купели себе лєбо справели
набивану хижу.
Нє було анї вше лєгко спитац
дзивку котра ци ше пачи. У
велїх случайох родичи нє при-
стали же би ше млади по-
брали, чи пре даяки нєришени
одношеня медзи фамелиями
у прешлосци, чи пре розлику
у маєтносци медзи леґиньом
и дзивку. Вельо раз пре ма-
єтносц леґиня за ньго одали
дзивку котра ше йому нє па-

чела, або дзивку одали за
леґиня котри ше єй нє пачел.
Млади мушели слухац роди-
чох и зробиц по їх дзеки.
Случовало ше же ше родичи
порадзели, а млоди и мода
ше анї нє познали, анї ше
нїґда нє видзели, а було случаї
же ше спитана млода зруца-
ла, та и ладу назад привоже-
ли. Но, уж як було да було,
по питанкох ше рушало ґу
пруирихтованю.
У млодийовей фамелиї тре-
бало перше поодредзовац
шицки длужносци без хторих
ше свадзба нє могла отримац.
У першим шоре то староста
котри водзи свадзбу и чийо
слово на свадзби шицки муша
почитовац. Як його помоцнїк
вибера ше и младши старос-
та, потим два важни жени
хтори муша знац крашнє шпи-
вац же би могли буц свашки,
ту и чопнар хтори ше ма ста-
рац о пицу хторого нє шме
хибиц, а вшелїяк ту важни
дружбове и дружки, та тиж
так и кухарки хтори маю до-
бре и смачнє вариц, же би
нїхто зоз свадзби нє пошол
гладни, а на концу треба по-
радзиц и гудацох котри буду
знац розвешелїц як свадзеб-
них так и приданцох.
Млодова фамелия тиж ше
мала радзиц о значних особох
за свадзбу, а медзи нїма най-
важнєйши видавач котри вод-
зи шора у млодей. Потим
тиж требало одредзиц друж-
бох и дружки, як и шицких
других цо маю робиц и по-
слуговац скорей самей свад-
зби. Кед шицко порадзене,
одредзени дзень винчаня и
кед оглашки у церкви окон-
чени, тидзень пред свадзбу
значна подюя у живоце мло-
дятох могла розпочац.
Тидзень пред свадзбу зишла
ше родзина млодийових и
млодових и одпочала робота
коло пририхтованая. Кухарки
и жени коло нїх почали зоз
гнєценьом резанкох и випе-
каньом сухих колачох, а хлопи
ше радзели кеди буду клац
швиню, прашата, баранчата,

хто цо будзе робиц и шицко
ше радзело коло палєночки.
Дружбох, найчастейше млад-
ших леґиньох зоз блїзшей
лєбо дальшей фамелиї по-
рихтало ше, оквицело зоз
ручнїками и зоз фляшу вина
або палєнки, зоз списком по-
воланих на свадзбу випро-
вадзало до тих обисцох. Нє
було то лєгко баш у каждим
обисцу вигвариц привит –
“Слава Исусу Христу, поздра-
вели вас бачи и андя..” и вец
наздравиц зоз газдом з па-
лєнку або з вином и шицко
добре покончиц и попаметац.
На концу млодийово друж-
бове поволовали млодово ро-
дичи, а млодово дружбове
поволовали млодийових.
Кед шицко покончене як шор,
тот вечар закончел у млодей
на вечери зоз дружбами и
дружками и млодийовима ро-
дичами. До пиятку мало шиц-
ко буц покончене и порихта-
не, прашата и баранчата по-
клани и упечени, месо по-
рихтане, столи назношени, а
палєнка и вино порихтани у
пиньвици, бо у тедишнї час
пред Другу шветову войну
то було єдине пице зоз кот-
рим ше вешелєло на свадзби,
а за дзеци ше можебуц нашло
и дакус шабеса.
През тот тидзень у млодия
мали буц порихтани ручнїки
за старосту, дружбох, дружки
и блїзких, а у млодей за при-
данцох, а боме и за свадзеб-
них, требало ту порихтац и
фартухи за кухарки, партки
за столи, судзину, напечиц
хлєба и вельо койчого дру-
гого. 
Пияток вечар у млодей була
розберанка, теди ше дзивки
позберали у своєй пайташки
же би ю зоз шпиванку ви-
провадзели зоз дзивоцства
до малженства и порихтали
єй венєц, як и млодийови по-
крейтку. Шицко тото мушело
буц пошорене и порихтане
же би свадзба могла розпо-
чац.

(Предужи ше..)
Томислав Рац

сВаДЗБИ И ВеШеЛЯ у ПеТроВЦоХ

СТОЛНИ ТЕНИС

ПЕТРОВЧАНЄ НА ВЕРХУ ПЕРШЕй жУПАНИйСКЕй
ЛИґИ

Познати шицки резултати у рамикох Пешей жупанийскей лиґи
ВСж за 2013./14. рок, а конєчни пласман вкупно єденац екипох
випатра так: Вуковар '91 (треца екипа) 38 боди (18:2) и Петровци 38
(18:2), Гало 192 Винковци 35 (15:5), Илок 34 (14:6), Нуштра 32 (12:8),
Опатовци 32 (12:8), Горватска екипа Вуковар 26 (6:14), Ловас 25 (5:15),
Миклошевци 25 (5:15), Янковци 24 (4:16) и Младосц Свиняревци 21
боди (1:19).
Найуспишнєйши бавяч Першей жупанийскей лиґи то Младен Коса-
нович зоз петровскей екипи, понеже од вкупно 38 одбавених
партийох зазначел аж 36 побиди (!), а за Петровци ище бавели и
ґоран Стеванович (25:2), Милан Косанович (13:4), Дамир Бойко (2:0)
и Светислав Єрґич (2:0). Исти бавяче бавели и у парох и од вкупно
20 партийох аж достали 16 и дожили лєм штири пораженя.   

ШАХ

ТАМАРА ЛЇКАР БАВЕЛА НА ЮНИОРСКИМ ПЕРШЕН-
СТВЕ ГОРВАТСКЕй

Од 26. юлия по 1. авґуст у Банї „Св. Мартин“ при городу Чаковец, у
Медзимурскей жупаниї, oтримане тогорочне юниорске першенство
Горватскей. У конкуренциї по 17 и 19 роки участвовали вкупно 23
юниорки и 58 юниоре зоз подруча цалей Горватскей. У конкуренциї
юниоркох по 17 роки бавели 17 бавячки, а медзи нїма була Тамара
Лїкар з Вуковару. Конєчни пласман бул шлїдуюци: ґрґичова (Дяково)
и Цвитанова (Врбовско) по 7.5, Блажекова (Бушевец) 7, Роклицерова
(Д. Миголяц) 5.5, Голубова (Запрешич), Л. Дашичова (Дражице),
Бриґлєвичова (Сисак), Кларичова (Врбовско) и Вулиновичова (Риєка)
по 5, ЛЇКАРОВА (Вуковар) 4.5 боди итд. 
Понеже Лїкарова на прешлорочним юниорским першенстве Гор-
ватскей у Борово Населєню завжала високе треце место, вец ше
єй тогорочне дзешате место може раховац як нєуспих.   

НА ВЕЛЬКИМ ТУРНИРУ У ВАРОЩИКУ ТОПУСКО 
БАВЕЛИ ТРОйО РУСНАЦИ

На Трецим аматерским шах турниру „Топуско 2014“ участвовали 91
бавяче зоз Италиї, Норвежскей, Словениї, Босни и Герцеґовини,
Сербиї, Македониї, ЗАД и Горватскей, а медзи нїма були и Звонко
Такач зоз Самобору, як и Зоран и Тамара Лїкарово з Вуковару. Ко-
нєчни пласман випатрал так: Велески (Македония) 8, Тица (Риєка),
Печник (Заґреб) и Сточко (Винковци) по 7, Зоран Лїкар (Вуковар),
Вршек (Заґреб), Зечевич (В. ґорица), Мл. Зелич (Сплит) и Миркович
(Сербия) по 6.5 боди итд.       
Майсторски кандидат Зоран Лїкар бавел барз добре, даскельо
партиї (од)бавел на першим столє, а на концу завжал барз добре
пияте место. Звонко Такач освоял 4.5 боди и завжал 43 место, а
юниорка Лїкарова тиж освоєла 4.5 боди, алє понеже бавела зоз
слабше ранґованима бавячами, у поровнованю зоз Такачом, вец на
концу завжала 51 место.

Яким Пушкаш     

БИЦИґЛИСТИ ПО ОСМИ РАЗ
У МИКЛОШЕВЦОХ

Миклошевска манифестация у своїх рамикох
ма и спортску часц котра почала пред осем
роками. Внєдзелю предполадньом, 31. авґуста,
до валалу пришли бициґлисти йовґен Медєши,
Михайло Пап, Владимир Джуджар и Славко
Пап зоз Руского Керестура, котри на тот
способ нєпреривно предлужую приятельски
вязи Руснацох з двох державох котри успос-
тавел покойни професор керестурскей ґим-
назиї Владимир Бесерминї. Зоз минуту цихосци
чесц му дали присутни бициґлисти и домашнї
котри их дочекали, Звонко Мудри–Янчов и
желько Лїкар, предсидатель КУД а „Яким
ґовля”. Вон подзековал госцом же ше бициґ-
листична традиция „По драгох наших предкох”
предлужує з рока на рок, та вичерали дарунки
на памятку.
У драже було дакус почежкосци пре пуканє
ґуми, алє ше на щесце шицко добре закончело.
Хвиля им з рана, кед рушели з Руского Ке-
рестура, та по приход ишла на руку, було
цепло и слунковито. После полудзенку госци
провадзели часц пополадньовей програми, а
коло 16,00 годзин помали рушели дому, док
их з автом провадзели Яким Пашо и Янко
Джуджар–Цуки.

Ксения Лїкар

МЕМОРИЯЛНИ ТУРНИР 

Фодбалски клуб “Петровци” 26. и 27. авґуста
2014. року орґанизовал фодбалски турнир
хтори спрам одлуки ФК Петровци премено-
вани на “Мемориялни турнир Звонимир Ма-
ньош   Фриц”. Обгрунтованє такого премено-
ваня дал предсидатель ФК Петровци Томислав
Мудри. Звонимир Маньош   Фриц бул длуго-
рочни бавяч, член управи и тренер у ФК Пет-
ровци по 1991. рок кед погинул як бранїтель у
Отечественей войни. На сами збуваня и окол-
носци страданя Звонимира Маньоша – Фрица,
хтори погинул у одбрани Боґдановцох об-
ширнєйше бешедовал його соборец и член
здруженя УГДДР Петровци Еуґен Надь. Турнир
отворел началнїк Општини Боґдановци Юрай
Михайлович. З тей нагоди на петровским те-
метове при памятнїку погинутим бранїтельом
положени венєц. 
Перше фодбалске змаганє бавели ФК “Кроа-
ция” Боґдановци и ФК “Горватски сокол”
Мирковци всоботу, котре закончене зоз по-
биду Боґдановчаньох 4:2. Друге змаганє бавели
ФК “Младосц” Свиняревци и ФК Петровци, а
законченє є зоз побиду Свиняревчаньох 5:2.
Финале бавене внєдзелю на 16 годзин попо-
ладню. За треце место бавели ФК “Горватски
сокол” Мирковци и домашнї ФК Петровци,
треце место зоз резултатом 5:0 освоєли Ми-
роквчанє. На 18 годзин вечар почало змаганє
за перше место медзи ФК “Кроацию”, Боґда-
новци и ФК “Младосц” Свиняревци, у хторим
у нєпреривних дижджовних обставинох Боґ-
дановнчанє однєсли побиду над Свиняревча-
нями зоз резултатом 3:1. По законченю змаганя
учашнїком додзелєни припознаня и пехари.
Турнир бул барз добре нащивени и остава
ше наздавац же мемориялни фодбалски трнир
“Звонимир Маньош - Фриц” постанє тради-
цийни. 

Томислав Рац

• IZ RADA NAŠIH DRUŠTAVA – ЗОЗ РОБОТИ НAШИХ ДРУЖТВОХ

– Тогорочни фестивал по-
зберал вецей як 20 шпивацки
ґрупи, од того 4 були з Гор-
ватскей
У Дюрдьове 24. авґуста на
Фестивалу жридлового шпи-
ваня „Най ше нє забудзе,”
котри дожил свою 12 рочнїцу,
було наисце крашнє, а на-
мира орґанизатора, КУД а
„Тарас Шевченко”, з рока на
рок вше ше баржей сполнює
– зачувац жридлово руски
шпиванки.
После привитного слова
Славка Раца, предсидателя
Националного совиту Русна-
цох Сербиї, чесц же би от-
ворели Фестивал достали
прешлорочни побиднїки, ми-
шана ґрупа КПД а „Карпати”
з Вербасу. Такой за нїма, на
бину вишла женска шпивацка
ґрупа КУД а „Яким ґовля” з

Миклошевцох зоз шпиван-
ками „В калїновим лєше” и
„Послала ме швекра”. На
гармоники их провадзел
Звонко Еделински, а за на-
ступ порихтала Ана Бучко.
Шоровали ше хлопски, жен-
ски и мишани жридлово шпи-
вацки ґрупи з Руского Ке-
рестура, Коцура, Кули, Шиду,
Нового Саду, та хлопска
шпивацка ґрупа КУД а „Яким
Гарди” зоз Петровцох (Ми-
лєнка моя, Шей гоя, гоя), Би-
кич Долу, Нового Орахова,
Дружтва Руснацох зоз Су-
ботици и шпивацка ґрупа
„Дюрдєвак” зоз Дюрдьова.
Док ше фахови жири на чолє
зоз Агнету Тимко, музичну
редакторку у Рускей редак-
циї Радио Нового Саду, рад-
зел хто достанє награду, про-
граму у ревиялней часци

предлужела женска жрид-
лова ґрупа КУД а „Тарас Шев-
ченко” котра порушала сно-
ванє Фестивалу. Придружели
ше єй женска ґрупа Дружтва
„Руснак” зоз Петровцох, ми-
шана ґрупа КД Руснацох з
Винковцох, женска шпивацка
ґрупа РКЦ а з Нового Саду.
Зоз Словацкей наступела ми-
шана шпивацка ґрупа „Гаж-
личанка” з места Гажлину,
котра одшпивала венчик на-
родних шпиванкох.
По думаню фахового жирия
за найлєпшу преглашена до-
машня дзивоцка ґрупа, а ок-
ремна награда припадла ми-
шаней шпивацкей групи
КПД а „Иван Котляревски” з
Бикичу.   
Под час фестивалу отримани
провадзаци змисти – виста-
ва „Дакеди було” на котрей

виложени рекламни мате-
рияли медзи двома швето-
вима войнами зоз новинох и
Руского календара котра от-
ворена у Рускей школи. У
дворе опрез Матки на вис-
тави „Стари ремесла” могло
ше порозпатрац макети по-
льопривредних машинох,
рижни предмети виробени з
древа котрих ше пред па-
трачами вирабяло и цифро-
вало. Кажде дружтво котре
участвовало на Фестивалу
пошло дому з дарунком,
крашнє цифровану мирицу
зоз котру ше дакеди мерало
жито, муку, кукурицу и инше,
а нєшка остала лєм як па-
мятка на прешли часи.

желько Лїкар

у ДЮрДьоВе оТрИМанИ 12. ФесТИВаЛ ЖрИДЛоВого ШПИВанЯ „най Ше нє ЗаБуДЗе”

награДа ПрИПаДЛа ДЮрДьоВскИМ ДЗИВкоМ

КУД Русинох Винковци Дружтво „Руснак” Петровци

КУД «Яким Гарди» Петровци КУД «Яким Ґовля» Миклошевци




